
МАСТАЦТВА
(АЙЧЫННАЯ I СУСВЕТНАЯ МАСТАЦКАЯ КУЛЬТУРА)

ТЛУМАЧАЛЬНАЯ ЗАПІСКА

Вучэбны прадмет «Мастацтва (Айчынная i сусветная мастацкая культура)» ва ўзаемадзеянні з iншымi гуманiтарнымi прадметамi ўносіць важкi ўклад у развіццё духоўна-маральных, эмацыянальных i творчых якасцей асобы, спрыяе яе самавызначэнню i самарэалiзацыi ў сучасным свеце.
Мэта вывучэння прадмета «Мастацтва (Айчынная i сусветная мастацкая культура)» — фармiраванне мастацкай культуры асобы ў працэсе творчага асваення свету мастацка-эстэтычных каштоўнасцей.
Дасягненне названай мэты прадугледжвае вырашэнне наступных задач:
•	развiццё каштоўнасных i маральна-этычных якасцей асобы;
•	фармiраванне ведаў аб разнастайнасцi з’яў у мастацкай культуры;
•	фармiраванне уменняў успрымання i ацэнкі мастацкiх твораў;
•	развіццё эмацыянальна-вобразнага мыслення, творчых здольнасцей;
•	фармiраванне мастацкага густу i патрэбнасці ў зносiнах з творамi мастацтва;
•	пашырэнне вопыту самастойнай мастацка-творчай дзейнасці.
У аснову праграмы пакладзены наступныя тэарэтычныя палажэнні аб:
•	вобразнай прыродзе мастацтва. Мастацкі вобраз — мэта i вынiк мастацка-творчай дзейнасці. Унiкальнасць мастацкага вобраза выяўляецца з дапамогай розных сродкаў i матэрыялаў (словы, гук, інтанацыя, рытм, малюнак, колер, пластыка, мiмiка, мантаж i інш.) i раскрываецца ў працэсе ўспрымання твораў мастацтва, якiя маюць яркую эмацыянальна-сэнсавую i каштоўнасную накіраванасць;
•	пераемнасці мастацкай адукацыі. Змест вучэбнага прадмета «Мастацтва (Айчынная i сусветная мастацкая культура)» грунтуецца на сістэме ведаў, атрыманых вучнямi ў I—IV класах на ўроках па прадметах «Выяўленчае мастацтва», «Музыка», i забяспечвае магчымасць працягваць вывучэнне мастацкай культуры на наступных узроўнях адукацыi;
•	варыятыўнасці мастацкай адукацыі. Выяўляецца ў прадстаўленні настаўніку шырокіх магчымасцей выбару адукацыйных стратэгій і педагагічнага інструментарыя ў навучанні;
•	актыўным удзеле вучняў у мастацка-творчай дзейнасці не толькі пры засваенні сумы ведаў пра вывучаемую мастацкую з’яву, але і ў розных відах практычнай дзейнасці, якія ўмацоўваюць сацыяльна-прыкладную ролю вучэбных заняткаў па прадмеце;
•	дыдактычнай мэтазгоднасці. У працэсе пабудовы i канструявання зместу вучэбнага прадмета ўлiчвалiся агульнадыдактычныя прынцыпы навучання (нагляднасцi, паслядоўнасці, культуралагiчнай згоднасці, даступнасцi, адпаведнасцi ўзроставым асаблiвасцям вучняў) i прынцыпы педагогiкi мастацтва (полiмастацкасцi, полiкультурнасцi, дыялагiчнай прыроды твора мастацтва).
Змест вучэбнай праграмы пададзены на аснове кампетэнтнаснага падыходу. З пазіцый кампетэнтнаснага падыходу ён адрозніваецца большай інтэграванасцю, каштоўнасна-сэнсавай і практыкаарыентаванай скіраванасцю. Веды, уменні і навыкі застаюцца ў складзе гэтых патрабаванняў, але з мэты адукацыі яны ператвараюцца ў сродак развіцця асобы вучня. Якасць кампетэнтнаснай падрыхтоўкі навучэнца забяспечваецца яго ўключэннем у актыўную мастацка-творчую дзейнасць і вызначаецца па зменах і прырашчэннях у сацыяльна-асобасным развіцці вучняў.
У адпаведнасці з кампетэнтнасным падыходам навучэнцы павінны авалодаць наступнымі групамі кампетэнцый:
асобасныя:
- здольнасць арыентавацца ў сучасным полікультурным свеце і адаптавацца да яго ўмоў;
- гатоўнасць да зносін са з’явамі культуры і стварэння новых мастацкіх вобразаў;
- здольнасць пазнаваць, асвойваць і трансліраваць традыцыі і дасягненні сусветнай мастацкай культуры, айчыннай культуры ў кантэксце сусветнай;
- здольнасць і гатоўнасць да самапазнання, самаразвіцця, самавызначэння і канструявання індывідуальнай адукацыйнай траекторыі;
метапрадметныя:
а) пазнавальныя – здольнасць да самастойнай пазнавальнай дзейнасці (мэтавызначэнне, аналіз, арганізацыя, планаванне, самаацэнка, рэфлексія) у працэсе асваення, прысваення і стварэння мастацкіх каштоўнасцей;
б) камунікатыўныя – здольнасць і гатоўнасць уступаць у камунікацыю з іншымі людзьмі; уменне ўступаць у дыялог (палілог) з культурнымі з’явамі, мастацкімі творамі;
в) інфармацыйныя – здольнасць і гатоўнасць да пошуку, аналізу, адбору, пераўтварэння, захавання і апрацоўкі вучэбнай інфармацыі з дапамогай сучасных інфармацыйных тэхналогій;
г) рэгулятыўныя – здольнасць эмацыйнай самарэгуляцыі, самаацэнкі і самакантролю ў адукацыйнай і рэальнай жыццёвай сітуацыі; гатоўнасць да ўсвядомленага кіравання сваімі паводзінамі і дзейнасцю ў адукацыйнай і рэальнай жыццёвай сітуацыі;
прадметныя кампетэнцыi:
- веданне твораў мастацтва сусветнай і айчыннай культуры;
- веданне спецыяльнай тэрміналогіі і ключавых паняццяў, выяўленчых сродкаў мастацтваў;
- авалоданне вопытам асваення свету мастацкай культуры ў разнастайнасці відаў, жанраў і стыляў;
- здольнасць і гатоўнасць да пазнавання, адрознення, аналізу і інтэрпрэтацыі мастацкага вобраза;
- здольнасць да творчага ўвасаблення мастацкага вобраза ў самастойнай мастацка-творчай дзейнасці.
Працэс вывучэння айчыннай i сусветнай мастацкай культуры ў V класе выконвае прапедэўтычную функцыю, рэалiзацыя якой дасць магчымасць увесцi вучняў у свет мастацкай культуры, сарыентаваць у сiстэме мастацкiх каштоўнасцей, сфармiраваць крытэрыi ацэнкi мастацкіх з’яў.
У аснову зместу вучэбнай праграмы V класа пакладзены прынцып вобразна-тэматычнай дыферэнцыяцыi, што спрыяе папярэджванню iнфармацыйнай перагружанасці вучняў, ажыццяўленню паступовага пераходу ад успрымання мастацкіх твораў да разумення цэласнай культуры свету.
Цэнтральная ідэя праграмы — эмацыянальна-вобразнае ўспрыманне вучнямi мастацкага твора з наступным уключэннем яго ў розныя вiды самастойнай мастацка-творчай дзейнасці.  Рэалiзаваць гэту ідэю магчыма з дапамогай мастацкіх твораў, адабраных у адпаведнасцi з:
•	мастацка-эстэтычнымi i каштоўнаснымi якасцямі;
•	кантэкстам айчыннай i сусветнай мастацкай культуры;
•	скіраванасцю тэмы;
•	са зместам вучэбных прадметаў «Музыка», «Выяўленчае мастацтва», «Гісторыя», «Руская літаратура», «Беларуская лiтаратура»;
•	узроставымi асаблiвасцямi вучняў;
•	сюжэтна-вобразнай скіраванасцю мыслення вучняў.
На вывучэнне айчыннай i сусветнай мастацкай культуры ў V класе вучэбным планам адводзіцца 35 гадзiн з разлiку 1 вучэбная гадзiна на тыдзень.
Першыя дзве тэмы праграмы з’яуляюцца ўводнымі, пры азнаямленнi з якiмi вучнi на аснове ведаў i уменняў, атрыманых у I—IV класах, змогуць разважаць пра паходжанне мастацтва, ролю i месца мастака ў свеце мастацкай культуры.
Вывучэнне найбольш значных мастацкiх твораў розных відаў мастацтва, у якіх адлюстраваны адвечныя тэмы прыгажосці, чалавека, прыроды, сям'і, мацi, дзяцiнства, дазволiць пашырыць уяўленне вучняў пра навакольны свет, развiваць эмацыянальна-вобразнае мысленне, цiкавасць да навакольнага свету, фармiраваць уменне «у звычайным бачыць незвычайнае».
Кожная тэма праграмы забяспечана мастацкім матэрыялам у шырокім дыяпазоне. Рэкамендаваны спiс мастацкіх твораў з’яўляецца прыкладным. Настаўнік мае права:
•	карэкцiраваць спіс твораў мастацтва на падставе мастацкіх пераваг вучняў, тэхнічных i метадычных магчымасцей установы адукацыi;
•	вызначаць i вар’iраваць паслядоўнасць i колькасць разглядаемых вiдаў мастацтва, мастацкіх твораў;
•	выбіраць методыку навучання;
•	вызначаць мастацка-педагагiчныя акцэнты, глыбiню i шырыню спасціжэння мастацкага вобраза.
Пры планаваннi вучэбных заняткаў, выбары мастацкiх твораў i методыкі iх вывучэння важна ўлiчваць iнтарэсы вучняў, знаёмiць iх з нацыянальнымi традыцыямi, культурнымi з’явамi i мастацкiмi дасягненнямi іншых народаў.
У праграме ўлiчваецца жыццёвы вопыт вучняў, прадугледжваецца магчымасць разнастайных форм яго выражэння ў самастойнай мастацка-творчай дзейнасці.
Прапанаваныя да кожнай тэмы вiды дзейнасцi маюць рэкамендацыйны характар.
Прыярытэтнымi формамi атэстацыi з’яўляюцца самастойныя работы i праекты вучняў, у якіх прадстаўляюцца вынiкi ix дзейнасцi у працэсе ўспрымання, інтэрпрэтацыі i стварэння мастацкix твораў.
Істотнае месца на вучэбных занятках займае працэс эмацыянальна-вобразнага ўспрымання мастацкага твора, неабходнай умовай здзяйснення якога з’яўляецца выкарыстанне якасных аудыя- i відэазапісаў, рэпрадукцый мастацкix твораў.
Вялiкае значэнне для ўспрымання вучнямi твораў мастацтва мае наведванне iмi музеяў, мастацкіх галерэй, выстаў, палацава-паркавых комплексаў, запаведнiкаў, мастацкix майстэрняў; арганізацыя экскурсiй, сустрэч з яркiмi прадстаўнiкамi культуры — арxiтэктарамi, мастакамi, скульптарамі, музыкамi, пiсьменнiкамi, акцёрамi i інш.
У працэсе навучання настаўнiк мае магчымасць вар’іраваць вiды ўрокаў (урокі-экскурсіі, вандроўкi, «творчыя лабараторыі», турнiры i iнш.), выкарыстоўваць iнфармацыйныя сродкi навучання, шырока ўжываць актыўныя метады навучання, сучасныя адукацыйныя тэxналогii.
Выкарыстанне тэхналогіі вучэбных праектаў (даследчых, інфармацыйных, творчых, прыкладных, гульнявых) накіравана на развiццё самастойнасцi, iнiцыятывы вучняў. Тэхналогіі навучання ў супрацоўніцтве дазволяць наладзіць адносiны ўзаемнай адказнасці памiж удзельнiкамi адукацыйнага працэсу з дапамогай розных тэхнік рашэння мастацка-камунікатыўных задач. Прымяненне тэxналогii развiцця крытычнага мыслення пашырыць праблемнае поле вучэбных заняткаў, створыць умовы для фармiравання ўласных крытэрыяў ацэнкi мастацкага тэксту, генерыравання i адстойвання ўласных меркаванняў у галіне культуры i антыкультуры.
Апошнія урокi ў навучальным годзе прысвечаны падагульненню вывучанага матэрыялу. Падагульняльныя ўрокi могуць праводзiцца з прымяненнем гульнявых тэxналогiй (вiктарына, конкурс, экскурсія i iнш.), у форме прэзентацыі i абароны праектаў (індывідуальных, групавых), дэманстрацыі i абароны паpтфолiа індывідуальных дасягненняў.
 








V клас

ЗМЕСТ ВУЧЭБНАГА ПРАДМЕТА
(35 гадзiн)

Тэма 1
ШТО ТАКОЕ МАСТАЦТВА? (1 гадзіна)
Мастацтва як від асваення pэчаiснасцi. Пераўтваральная сіла мастацтва. Паходжанне мастацтва. Наскальны жывапiс i малюнкi старажытных людзей. Бог-заступнік мастацтваў Апалон i яго спадаpожнiцы музы.
Чытанне i абмеркаванне міфа Старажытнай Грэцыі «Аполлон и музы».
Гутарка пра паходжанне мастацкіх твораў, якія разглядаюцца на ўроку.
Падрыхтоўка вуснага апавядання пра наведванне музея, выставы; пра падарожжы ў розныя гарады, краіны свету; пра атрыманыя ўражанні.

Рэкамендаваныя мастацкія творы
Архітэктура: Іктын i Калікрат. Парфенон; Мнесікл. Эрэхтэён; Амфітэатр Калізей.
Жывапіс: Малюнак рукі чалавека на камяні ў пячоры Коске ў Францыі; Роспіс пячоры Альтамipа ў Іспаніі; Рафаэль. «Парнас»; Дж. Рамана. «Апалон, які танцуе з музамі»; К. Каро. «Арфей i Эўрыдыка».
Скульптура: Тутмос. Скульптурны партрэт Неферціці; Саркафаг муз.
Дэкаратыўна-прыкладное мастацтва: Еўфроній. Чырвонафігурная пелiка «Прылёт першай ластаўкі»; Шлем старажытнарымскага воіна; Ювелірныя ўпрыгожанні скіфаў (на выбар); Чорнадымленая кераміка (на выбар); Івянецкая кераміка (на выбар); Беларускі нацыянальны арнамент (на выбар).
Музыка: Х. В. Глюк. Опера «Арфей i Эўрыдыка» (мелодыя для флейты з аркестрам).
Літаратура: Мiфы Старажытнай Грэцыі: «Аполлон и музы», «Орфей и Эвридика».
Экраннае мастацтва: А. Г. Сняжко-Блоцкая. Анімацыйны фільм «Легенды i мiфы Старажытнай Грэцыі» (фрагмент).

Тэма2
РОЛЯ МАСТАКА Ў МАСТАЦТВЕ (2 гадзіны)
Пра што «расказвае» мастак (1 гадзіна). 
Асноўныя тэмы і сюжэты ў мастацтве. Сродкi мастацкай выразнасці.
Гутарка на тэму «Пра што расказвае мастак?» з выкарыстаннем мастацка-вобразных прыкладаў.
Апісанне твора мастацтва свайго рэгіёна (архітэктурнага збудавання, скульптурнай кампазіцыі, музейнага экспаната і інш.)

Рэкамендаваныя мастацкія творы
Жывапіс: М.Б. Фостэр. «Кальцо з руж»; П. Барэль дэль Каса. «Уцякаючы ад крытыкі»; I. I. Шышкін. «Раніца ў сасновым лесе»; В. А. Сяроў. «Дзяўчынка з персiкамi»; М. Рэрых. «Сеча пры Кержанцы»; А. Кукушкін. «Мастак»; Г. Ф. Бржазоўскі. «На родных палях».
Скульптура: П. П. Сакалоў. Фантан «Малочнiца» у Царскім Сяле.
Дэкаратыўна-прыкладное мастацтва: Слуцкiя паясы.
Музыка: М. А. Рымскі-Корсакаў. Сiмфанiчная карціна «Сеча пры Кержанцы».
Літаратура: Ж. Лафантэн. «Малочніца».
	
Інструменты і матэрыялы мастака (1 гадзіна)
Інструментарый і матэрыялы мастака. Іх адрозненне ў творчай дзейнасці архітэктара, жывапісца, скульптара, кампазітара, пісьменніка і інш.
Новыя тэхналогii ў сучаснай мастацкай творчасці.
Выказванне i абгрунтаванне меркаванняў пра агульнае i рознае ў мастацкіх творах, якія разглядаюцца на ўроку.
Параўнанне інструментаў i матэрыялаў мастакоў мінулага i сучаснасці. 

Рэкамендаваныя мастацкія творы
Архітэктура: Б. Ф. Растрэлі. Зiмовы палац; Дж. М. Бернардоні. Фарны касцёл у Нясвiжы.
Жывапіс: Ф. Бушэ. «Мастак у майстэрні (аўтапартрэт)»; В. Рыньяна. «У майстэрні скульптара»; В. Ван Гог. «Сланечнікі».
Скульптура: Рымская бронзавая статуя «Хлопчык, які дастае стрэмку»; Э. М. Фальканэ. «Пагрозлiвы Амур»; У.І. Жбанаў. «Дойлід».
Дэкаратыўна-прыкладное мастацтва: Гжэльскі фарфор (на выбар).
Музыка: М. А. Рымскі-Корсакаў. Опера «Казка пра цара Салтана» («Палёт чмяля»); А. I. Хачатуран. Музыка да драмы М. Ю. Лермантава «Маскарад» («Вальс»); Р. К. Шчадрын. «Кармэн-сюiта» («Хабанера»); «Полацкі сшытак» («Танец»).
Літаратура: К. Д. Бальмонт. «Восень»; Р. I. Барадулін. «Матылёк».
Фатаграфія: Цыкл фатаграфiй на тэму «Фатограф фатаграфуе».

Тэма 3
ЦУДОЎНАЕ У МАСТАЦТВЕ (2 гадзіны)
Прыгажосць у мастацтве і жыцці (1 гадзіна)
Прыгожае i брыдкае у мастацтве. Стваральная сiла прыгажосцi у мастацтве.
Падрыхтоўка вуснага паведамлення «Што такое Прыгажосць?».
Гульня «Закончы сказ “Прыгожы чалавек — гэта ..."».
Замалёўка «Прыгожы чалавек» (акварэль). Абмеркаванне работ.

Рэкамендаваныя мастацкія творы
Архітэктура: А. Гаудзі. Сабор Святога сямейства (Іспанія); Барысаглебская (Каложская) царква (Беларусь).
Жывапіс: П. А. Рэнуар. «Мадэмуазель Легран»; I. Ф. Хруцкі «Партрэт жанчыны з кветкамi i фруктамі».
Скульптура: Ніка Самафракійская; А. А. Анікейчык. Фантан «Вянок».
Дэкаратыўна-прыкладное мастацтва: Шпалера «Лебедзі» ў Эрмiтажы; Шпалера «Трыумф Цэзара» у Нясвiжскiм замку; Няглюбскія ручнікі.
Музыка: В. А. Моцарт. Маленькая начная серэнада, ч. 1; Ф. Шапэн. Прэлюдыя № 4 мi мiнор; С. В. Рахманінаў. Вакалiз до-дыез мiнор.
Літаратура: М. А. Забалоцкi. «Некрасивая девочка».
Фатаграфія: І. Дзянісаў. Цыкл «Пейзажы Беларусі»; А. Маруноў. «Зімні пейзаж».
Экраннае мастацтва: М. У. Алдашын. Анімацыйны фiльм «Каляды» (фрагмент). 

Пераўтваральная сiла мастацтва (1 гадзіна).
Перадача прыгожага ў архітэктуры, жывапiсе, скульптуры, дэкаратыўна-прыкладным мастацтве, музыцы. Мастацтва паэтычнага слова.
Гутарка на тэму «У чым заключаецца пераўтваральная сіла мастацтва?»
Конкурс на лепшае чытанне верша М. Алігер «О красоте».

Рэкамендаваныя мастацкія творы
Архітэктура: Г. Эйфель. Эйфелева вежа ў Парыжы.
Жывапіс: Леанарда да Вінчы. «Мадонна Літа», «Джаконда»; Рафаэль. «Сіксцінская мадонна»; Д. Гірландайа. «Партрэт старога з унукам»; Т.А. Маўрына. Ілюстрацыя да казкі «Царэўна-жабка»; У.П. Сухаверхаў. «За родную Беларусь».
Скульптура: Ж.-Б. Карпо. «Геній танца».
Дэкаратыўна-прыкладное мастацтва: Роспіс куфраў; Слуцкія паясы.
Музыка: Ф. Шуберт. «Ave, Maria»; М. М. Чурын. Сiмфанiета «Беларускiя карцінкі».
Літаратура: О. Уайльд. «День рождения инфанты»; М. Алігер. «О красоте».
Экраннае мастацтва: Л.А. Нячаеў. «Казка пра зорнага хлопчыка» (фрагмент). 

Тэма 4
ЧАЛАВЕК У МАСТАЦТВЕ (4 гадзіны)
Пра што расказвае партрэт? (1 гадзіна)
Вобраз чалавека ў розных відах мастацтва. Партрэт у жывапісе, скульптуры, музыцы. Партрэт чалавека у літаратуры.
Параўнанне партрэта i аўтапартрэта Марка Шагала.
Ілюстраванне прэлюдыі К. Дэбюсі «Дзяўчына з валасамi колеру лёну» (акварэль).
Выкананне фотапартрэта аднакласніка. Абмеркаванне работ.

Рэкамендаваныя мастацкія творы
Жывапіс: Партрэт Неферціці (Старажытны Егіпет); П. Крутас. «Партрэт дзяўчыны»; П. П. Рубенс. «Эцюд галавы дзяўчынкі»; Рэмбрант. «Партрэт старога ў чырвоным»; Д. Веласкес. Партрэты інфанты Маргарыты (розных гадоў); У. Л. Баравікоўскі. «Партрэт М. I. Лапухiной»; А. Шупляк. «Аўтапартрэт пад шатамі ліпаў»; Ю. М. Пэн. «Партрэт Марка Шагала»; М. Шагал. «Аўтапартрэт каля мальберта».
Скульптура: Імператар Септымій Сявер.
Дэкаратыўна-прыкладное мастацтва: Фядоскінская мініяцюра. 
Музыка: К. Дэбюсi. Прэлюдыя № 8 «Дзяўчына з валасамi колеру лёну»; Ж. Бiзэ. Опера «Кармэн» (хор хлопчыкаў).
Літаратура: Э. Лiр. «Лимерики» (урывак); А. Барто. «Болтунья».
Экраннае мастацтва: А. Г. Сняжко-Блоцкая. Анiмацыйны фільм «Баранкiн, будзь чалавекам».

Чалавек на фоне гісторыі (1 гадзіна)
Чалавек i гiсторыя ў мастацтве. Дасягненні і памкненні чалавека ў мастацкіх творах.
Падрыхтоўка вуснага сачынення «Подзвіг  майго дзеда» (або інш.).
Выкананне малюнка на тэму «Подзвіг майго дзеда» (або інш.).

Рэкамендаваныя мастацкія творы
Архітэктура: В. I. Бавэ. Маскоўская Трыумфальная брама.
Жывапіс: Партрэт маладога чалавека (Фаюм); А. Рослін. «Партрэт Кацярыны ІІ»; В. І. Сурыкаў. «Пераход Суворава праз Альпы»; Фрэскі Спаса- Праабражэнскага сабора ў Полацку (на выбар).
Скульптура: Э. М. Фальканэ. Помнік Пятру I у Санкт-Пецярбургу («Медны коннік»); З. I. Азгур. «Партрэт Рабіндраната Тагора»; С. I. Селiханаў. Манумент «Няскораны чалавек» у мемарыяльным комплексе «Хатынь».
Дэкаратыўна-прыкладное мастацтва: Шпалера Карэліцкай мануфактуры «Бітва пад Славечнай (Бітва пад Мазыром)». 
Музыка: Л. ван Бетховен. Уверцюра да трагедыі «Карыалан».
Экраннае мастацтва: Серыя гісторыка-пазнавальных мультфільмаў «Аповесць мінулых часоў» (фрагмент на выбар).

Чалавек і праца (1 гадзіна)
Прыгажосць чалавека ў працы. Людзі розных прафесій – героі твораў мастацтва.
Гутарка на тэму «Чаму мастакам цікавая тэма працы?».
Вуснае апавяданне на тэму «Члены маёй сям'і - ... (прафесія)».
Выкананне малюнка на тэму «Якая прафесія мне падабаецца?»

Рэкамендаваныя мастацкія творы
Архітэктура: Царква Нараджэння Багародзіцы ў в. Мураванка.
Жывапіс: Я. Вермеер Дэлфцкі. «Дзяўчына, якая чытае пісьмо ля адчыненага акна»; Ж.-Б.С. Шардэн. «Прачка»; Ж. Э. Лiатар. «Шакаладнiца»;  Г. Курбэ. «Драбільшчыкі камянёў»; Ж. Ф. Міле. «Збiральнiцы каласоў»; І. М. Крамской. «Пчаляр»; Л.К. Плахаў. «Кузня»; А.І. Курнакоў. «Адказныя за жыццё»; А.А. Лявонаў. «Пераход у адкрытым космасе»; М. К. Сеўрук. «Жніво».
Скульптура: Л. М. Гумілеўскі. «Партрэт М. А. Савіцкага» (і інш.).
Дэкаратыўна-прыкладное мастацтва: Саламяныя фігуры на тэму ўраджаю (Беларусь). 
Музыка: Ф. Шуберт. Песня «Гретхен за калаўротам»; С. Манюшка. Песня «Праля».
Літаратура: Дж. Радары. «Чым пахнуць рамёствы»; Беларускі фальклор.
Экраннае мастацтва: П. М. Носаў. Анімацыйны фільм «Нязнайка вучыцца»; Ю.А. Прыткоў. Анімацыйны фільм «Ох і Ах».

Вобраз чалавека: рэальны і фантастычны (1 гадзіна)
Чалавек у казачных і фантастычных вобразах. Прыёмы «ачалавечвання» мастацкага вобраза (маўленне, эмоцыі, рухі і інш.).
Гутарка на тэму «Чаму многія фантастычныя персанажы падобныя да чалавека?».
Выкананне адушаўлёнай фігуркі звыклага прадмета (крэсла, кніга, ручка і інш.) (пластылін).

Рэкамендаваныя мастацкія творы
Жывапіс: Ж.-Б. Гроз. Дзяўчынка з лялькай; Т. Вулф. «Беласнежка і сем гномаў»; І. К. Макараў. «Дзяўчынка з лялькай»; А.А. Шышкін. «Каляда»; П. П. Канчалоўскі. «Што я з вамі буду рабіць?»; В. М. Назарук. Ілюстрацыя да казкі П. П. Бажова «Меднай гары Гаспадыня».
Музыка: К. С. Хачатуран. Балет «Чыпаліна» (выхад Памідора і двух стражнікаў).
Літаратура: В. Ю. Драгунскі. «Сябар дзяцінства»; Л. І. Рубальская. «Фея ведала сваю справу…».
Экраннае мастацтва: А. Л. Птушко. Фільма-казка «Каменная кветка»; А.А. Ленкін. “Прыгоды рэактыўнага парасяці”.

Тэма 5
СВЕТ ПРЫРОДЫ Ў МАСТАЦТВЕ (4 гадзіны)
Свет прыроды ў мастацтве: глядзім і слухаем (1 гадзіна)
Разнастайнасць прыроднага свету ў мастацтве (зямля, палі, лясы, рэкі і інш.). Пейзаж у розных відах мастацтва.
Слоўная замалёўка незвычайных гукаў навакольнага свету – музыкі вады, шолаху дрэў, кропель дажджу.
Складанне кампазіцыі з восеньскага лісця.

Рэкамендаваныя мастацкія творы
Жывапіс: В. Ван Гог. «Галінкі міндаля ў квецені»; I. I. Шышкін. «Карабельны гай»; К. Д. Альхімовіч. «Пейзаж з буслам».
Літаратура: Ф. І. Цютчаў. «Листья».
Музыка: А. Вівальдзі. Цыкл «Поры года» (на выбар); С. В. Рахманінаў. «Бэз».
Экраннае мастацтва: А. М. Гарленка. Анімацыйны фільм «Пра чарапаху».

Які настрой у прыроды? (1 гадзіна)
Настрой i iнтанацыi прыроды (дождж, гром, сонца, вецер) у розных відах мастацтва.
Параўнанне вобраза мора ў мастацкіх творах I. К. Айвазоўскага i М. А. Рымскага-Корсакава.
Выкананне пейзажу «Настрой прыроды» (акварэль).

Рэкамендаваныя мастацкія творы
Жывапіс: К. Манэ. «Гарлачыкі»; I. К. Айвазоўскі. «Марскі бераг. Развітанне», «Чорнае мора»; Д. І. Лёвін. «Грыбны дождж»; В. П. Масленікаў. «Мая Беларусь».
Музыка: М. П. Мусаргскі. Опера «Хаваншчына» (Уступ. «Світанне на Маскве-рацэ»); М. А. Рымскі-Корсакаў. Сімфанічная сюіта «Шахеразада» (ч. 1); С. В. Рахманінаў. Прэлюдыя № 12 соль-дыез мiнор.
Літаратура: Р. Л. Стывенсан. «Дождь»; М. Танк. «Ірынка».
Экраннае мастацтва: А. К. Пятроў. Анімацыйны фiльм «Старык і мора» (вобраз мора, фрагмент).

Які ў прыроды характар? (1 гадзіна)
Разнастайнасць гукаў, рытмаў, колеру ў прыродзе i ix увасабленне ў мастацтве.
Параўнанне настрою восені у трох п’есах фартэпіяннага цыкла П. I. Чайкоўскага «Поры года».
Слоўная замалёўка «Свет прыроды вакол нас». Характарыстыка колеравай гамы i гукаў прыроды за акном.

Рэкамендаваныя мастацкія творы
Жывапіс: П. Брэйгель Старэйшы. «Жніво»; А. К. Саўрасаў. «Вясёлка»; I. I. Левiтан. «Пасля дажджу. Плёс», «Залатая восень»; Л. Д. Шчамялёў. «Восеньскі клiч».
Скульптура: Э. М. Фальконе. «Зіма»; П. Баратта. «Алегорыя восені (Вакх)», «Алегорыя зімы»».
Літаратура: Г. С. Гампер. «Восень».
Музыка: П. I. Чайкоўскі. Цыкл «Поры года» («Верасень. Паляванне», «Кастрычнiк. Восеньская песнь», «Лiстапад. На тройцы»).
Экраннае мастацтва: Ю. Б. Нарштэйн. Анімацыйны фiльм «Поры года» (фрагмент).

Як перадае прыроду мастак? (1 гадзіна)
Асаблівасці малюнка прыроды ў мастацтве. Нацюрморт ў розных відах мастацтва.
Складанне нацюрморта з прыродных матэрыялаў.
Выкананне эскіза на тэму «Прыродныя матывы ў афармленні будынка».

Рэкамендаваныя мастацкія творы
Архітэктура: Б. Хюген, Дж. Джагерс. Дом-кактус у Ратэрдаме; Ф. Л. Райт. Дом над вадаспадам.
Жывапіс: П. Сезан. «Персікі і грушы»; А. I. Куінджы. «Месяцовая ноч на Дняпры»; Ю. I. Піменаў. «Пралiўны дождж»; I. Ф. Хруцкі. «Нацюрморт з птушачкай»; В. К. Бялынiцкi-Бiруля. «Першы снег».
Скульптура: М. М. Пятруль. Iнтэр’ер станцый метро «Грушаўка», «Малінаўка».
Дэкаратыўна-прыкладное мастацтва: Хахламскi роспiс (на выбар); Роспiс беларускага куфра (на выбар).
Музыка: М. I. Аладаў. Сiмфанiета № 1 До мажор («Дывертысмент», ч. 1). 

Тэма 6
У СВЕЦЕ КАЗАК (4 гадзіны)
Што такое казка? (1 гадзіна)
Асаблівасці казкі. Роля цудаў у казцы. Сувязь казкi з жыццём чалавека i прыродай.
Гутарка на тэму «Навошта патрэбна казка?»
Слоўная гульня на тэму «Цуд у нашым доме».
Выкананне фігуркі персанажа па казцы У.С. Караткевіча «Верабей, сава і птушыны суд» (пластылін, лепка).

Рэкамендаваныя мастацкія творы
Жывапіс: В. Нізаўцаў. «Казкі».
Кніжная графіка: У. А. Мілашэўскі. Ілюстрацыі да казак (на выбар); А. Д. Рэйпольскі. Ілюстрацыі да казкі Ш. Перо «Папялушка» (на выбар); В. П. Славук. «Бай».
Дэкаратыўна-прыкладное мастацтва: Беларускія свістулькі.
Музыка: П. I. Чайкоўскі. Балет «Шчаўкунок» («Вальс кветак», «Адажыа»); С. С. Пракоф’еў. Балет «Папялушка» (1 д.); Г. Г. Гарэлава. «Скамарохi»; В. П. Помазаў. «Батлейка».
Лiтаратура: Ш. Перо. «Кот у ботах»; У. С. Караткевiч. Казка «Верабей, сава i птушыны суд»; Рускія і беларускія народныя казкі (на выбар).
Экраннае мастацтва: Н. Н. Кашаверава. Фільм «Папялушка» (фрагмент); Т. В. Кубліцкая. Анімацыйны фільм «Піліпка».

Пра што расказвае казка? (1 гадзіна)
Сюжэтная разнастайнасць казак. Асноўныя разнавіднасці казак.
Параўнанне вобраза Бабы Ягi ў мастацкіх творах В. М. Васняцова і М. П. Мусаргскага.
Выкананне эскіза персанажа беларускай народнай казкі (на выбар) (аловак).
Падрыхтоўка эцюда-пантамімы "Гном" пад музыку М.П. Мусаргскага з цыкла «Малюнкі з выстаўкі».

Рэкамендаваныя мастацкія творы
Жывапіс: В. М. Васняцоў. «Баба-Яга», «Царэўна-жабка».
Кніжная графіка: I. Я. Білібін. Ілюстрацыі да казак (на выбар); М. М. Качаргін. Ілюстрацыі да казкі П. Яршова «Канёк-гарбунок» (на выбар); М. М. Фiлiповiч. Ілюстрацыі да кніг «Беларускія народныя казкі» (на выбар); Т. П. Беразенская. Ілюстрацыі да беларускай народнай песні «Сядзіць мядзведзь на калодзе»; В. П. Славук. Ілюстрацыі да беларускіх народных казак (на выбар).
Скульптура: Г.П. Якімава. Фарфоравая статуэтка «Іван з Жар-птушкай»; С. Ц. Канёнкаў. «Жар-птушка»; А. Л. Обер. «Баба Яга».
Музыка: М. П. Мусаргскі. Цыкл «Карцінкі з выстаўкі» («Хатка на курыных ножках», «Гном»); А. К. Лядаў. Сімфанічная казка «Кікімара».
Лiтаратура: К. Д. Бальмонт. «У пачвараў»; П. П. Яршоў. «Канёк-гарбунок» (урывак); Рускія і беларускія народныя казкі (на выбар).
Экраннае мастацтва (фрагменты): А. А. Роў. Фільм «Марозка»; І. П. Іваноў-Вано. Анiмацыйны фiльм «Канёк-гарбунок»; Г. Я. Бардзін. Анiмацыйны фiльм «Лятучы карабель».

Казачны вобраз у мастацтве (1 гадзіна)
Зборныя персанажы казкі і іх ўвасабленне ў розных відах мастацтва. Казачны вобраз у жывапісе, скульптуры, музыцы, літаратуры.
Гутарка на тэму «Казка ў творах розных відаў мастацтва».
Стварэнне эскіза вокладкі кнігі «Беларускія народныя казкі» (акварэль, гуаш і інш.).

Рэкамендаваныя мастацкія творы
Жывапіс: М. А. Урубель. «Царэўна-Лебедзь».
Кніжная графіка: I. Я. Білібін. Ілюстрацыі да «Казкі пра цара Салтана» (на выбар); А. М. Куркін. Ілюстрацыі да «Казкі пра цара Салтана» (на выбар);
Скульптура: І. П. Шмагун. «Царэўна-Лебедзь».
Дэкаратыўна-прыкладное мастацтва: Палехская мініяцюра (на выбар).
Музыка: М. А. Рымскі-Корсакаў. Опера «Казка пра цара Салтана» (4 д.); П. I. Чайкоўскі. Балет «Лебядзiнае возера» (тэма Лебедзі).
Лiтаратура: А. С. Пушкін. «Сказка о царе Солтане…» (або інш.); 
Экраннае мастацтва: І. П. Іваноў-Вано, Л. І. Мільчын. Анiмацыйны фiльм «Казка пра цара Салтана»; А. І. Дудко, К. М. Сяргееў. Фільм-балет «Лебядзiнае возера».

Казка старая і новая (1 гадзіна)
Казачныя сюжэты ў розных інтэрпрэтацыях. Казка i фэнтэзi.
Падрыхтоўка вуснага сачынення «Казачны герой ўчора–сёння–заўтра".
Выкананне малюнка на тэму «Традыцыйны казачны герой (на выбар) у сучасным свеце».
Рэкамендаваныя мастацкія творы
Кніжная графіка: I. Я. Білібін. Ілюстрацыі да казкі «Русалачка» (на выбар); Б. А. Дзіядораў. Ілюстрацыі да казкі «Русалачка» (на выбар). 
Скульптура: Э. Эрыксен. «Русалачка»; Э. Скот. «Русалка»; М. А. Урубель. «Садко», «Царэўна Валхава».
Музыка: Дж. Уільямс. Саўндтрэк «Тэма чароўных пераўтварэнняў» з фiльма «Гары Потэр i фiласофскi камень»; Я. А. Глебаў. Балет «Маленькі прынц» («Танец баабабаў»).
Лiтаратура: Х. К. Андэрсэн. «Русалочка» (сюжэт); Дж. Роўлінг. «Гарри Поттер» (сюжэт).
Экраннае мастацтва (фрагменты): К. Каламбус. Фiльм «Гары Потэр i фiласофскi камень»; У. Бычкоў. Фільм «Русалачка».

Тэма 7
СЯМ’Я У МАСТАЦТВЕ (3 гадзіны)
Мая сям’я (1 гадзіна)
Вобраз сям’і ў творах розных відах мастацтва.
Падрыхтоўка вуснага сачынення пра сваю сям’ю (па сямейных фотаздымках).
Складанне калажу з сямейных фотаздымкаў.

Рэкамендаваныя мастацкія творы
Жывапіс: Т. Э. Разенталь. «Іаган Себасцьян Бах з сям’ёй»; Ф. М. Славянскі. «Сямейны партрэт»; Б. М. Кустодзіеў. «Сям’я на тэрасе»; У. Я. Макоўскі. «Дэспат сям’і. У майстэрні мастака»; В. М. Максімаў. «Бабуліны казкі»; В. Сумараў. «Мой дом»; І. Белаглазава. «Салют Перамогі»; У. М. Касцецкі. «Вяртанне».
Графіка: А. М. Тычына. «У разбураным горадзе».
Музыка: Р. Шуман. «Вясновая сімфонія» (1 ч.).
Літаратура: Р. Л. Стывенсан. «Зимой и летом»; С. А. Ясенін. «Бабушкины сказки».
Экраннае мастацтва: У. I. Папоў. Анімацыйны фільм «Умка» (Калыханка мядзведзіцы).

Традыцыі і падзеі ў сям’і (1 гадзіна)
Увасабленне сямейных традыцый у творах розных відаў мастацтва.
Параўнанне ладу сям'і на карцінах Ж.-Ф. Мілю і В. Ван Гога.
Падрыхтоўка вуснага апавядання пра традыцыі ў сям'і.

Рэкамендаваныя мастацкія творы
Архітэктура: Касцёл Святых Сымона i Алены ў Мінску.
Жывапіс: Ж. Ф. Міле. «Першыя крокі»; В. Ван Гог. «Першыя крокi» (па карціне Міле); П. А. Рэнуар. «Дзве сястры»; А. А. Пластоў. «У вёсцы»; З. Я. Серабракова. «На сняданні»; Ф. П. Рашэтнікаў. «Прыбыў на канікулы».
Кніжная графіка: В. М. Канашэвіч. Ілюстрацыі да казкі «Дзікія лебедзі» (на выбар).
Скульптура: Старажытнарымскі рэльеф са сцэнамі жыцця Карнэлія Стацыя.
Дэкаратыўна-прыкладное мастацтва: Дымкаўская цацка (на выбар).
Музыка: Л. К. Захлеўны, Л. І. Пранчак. «Каля чырвонага касцёла».
Літаратура: Х. К. Андэрсен. «Дикие лебеди» (сюжэт).
Экраннае мастацтва: М. М. Цеханоўскі. Анімацыйны фільм «Дзікія лебедзі» (фрагмент).

Дарослыя і дзеці (1 гадзіна)
Асэнсаванне ў творах мастацтва разнастайнасці ўзаемаадносін дзяцей і дарослых. 
Выкананне эскіза «Хто жыве ў доме маім» (акварэль, гуаш).
Падрыхтоўка эцюда-пантамімы «Хто жыве ў доме маім».

Рэкамендаваныя мастацкія творы
Жывапіс: Рэмбрант. «Партрэт Тытуса»; В. М. Васняцоў. «Партрэт сына»; І. Я. Рэпін. «Страказа (партрэт дачкі)»; Б. М. Кустодзiеў. Партрэты дачкі Ірыны (на выбар); У. Я. Макоўскі. «Сялянскія дзеці»; Я. Кругер. «Дзяўчынка ў чырвоным»; Л. А. Альпяровіч. «Жанравая сцэна».
Скульптура: Л. Жукліс. «Сям’я»; Ю. А. Кірэеў. «Сям’я»; Н. В. Крандыеўская. «Бацька i сын»; У. I. Жбанаў. «Дзяўчынка з парасонам».
Літаратура: А. Л. Барто. «Особое поручение»; С. У. Міхалкоў. Аповесць «Праздник непослушания» (сюжэт).
Экраннае мастацтва (фрагменты): Ю. Калішэр. Анімацыйны фільм «Свята непаслушэнства»; А. Д. Чуркін. Анімацыйны фільм «Мама для маманцяня».

Тэма 8
СВЕТ ДЗЯЦІНСТВА Ў МАСТАЦТВЕ (4 гадзіны)
Такія розныя дзеці (1 гадзіна)
Вобразы дзяцей у розных відах мастацтва. Настрой і разнастайнасць інтанацый дзяцінства ў мастацтве – радасць, бесклапотнасць; летуценнасць, сум.
Параўнанне вобраза дзіцяці ў розных творах мастацтва.
Выкананне малюнка на тэму дзяцінства.

Рэкамендаваныя мастацкія творы
Жывапіс: Х. К. дэ Міранда. «Партрэт караля Іспаніі Карла ІІ»; В. А. Трапінін. «Партрэт сына Арсенія»; А. Г. Венецыянаў. «Захарка»; М. М. Ге. «Партрэт Вольгі Паўлаўны Кастычовай»; В. А. Сяроў. «Партрэт Мікі Марозава», «Дзеці»; З. Я. Серабракова. «Каця з нацюрмортам»; К. I. Русецкі. «Лiтоўка з вербамi»; І. Ф. Хруцкі. «Партрэт дзяўчынкі ў блакітнай сукенцы», «Партрэт хлопчыка ў саламяным капелюшы».
Дэкаратыўна-прыкладное мастацтва: Савецкі фарфор на тэму дзяцінства (дробная пластыка, посуд i iнш.).
Музыка: С. Манюшка. Уверцюра «Зiмовая казка»; С. С. Пракоф’еў. Балет «Рамэа i Джульета» (тэма Джульеты).
Літаратура: В. Ю. Драгунскі. Апавяданні «Што я люблю», «...і чаго я не люблю».

Заняткі і захапленні дзяцей (1 гадзіна)
Заняткі і захапленні дзяцей у розных відах мастацтва. Гульні і цацкі дзяцей у мастацтве.
Гутарка на тэму «Мае любімыя гульні і цацкі».
Замалёўка «Самая цікавая падзея ў маім жыцці» (гуаш).

Рэкамендаваныя мастацкія творы
Жывапіс: Г. Гальбейн Малодшы. «Партрэт Эдуарда VI у дзяцінстве»; Б. Э. Мурыльё. «Хлопчык з сабакам»; Невядомы мастак. «Партрэт дзяўчынкі з лялькай»; А. Г. Венецыянаў. «Пастушок спіць»; В. А. Трапінін. «Дзяўчынка з лялькай»; В. Г. Пяроў. «Тройка»; К. В. Лемах. «Варка»; М. П. Багданаў-Бельскi. «За кніжкай»; Ф. П. Рашэтнікаў. «Зноў двойка»; А. Ф. Пахомаў. Iлюстрацыi да «Азбуки» Л. М. Талстога; Я. А. Кацман. «Умелыя рукі».
Графіка: А. Дзюрэр. «Аўтапартрэт».
Скульптура: Г. Гудэйр. «Скакуны праз лужыну».
Дэкаратыўна-прыкладное мастацтва: Старажытнагрэчаскі кілік «Навучанне мастацтвам».
Музыка: К. Дэбюсі. Сюiта «Дзiцячы вугалок» («Лялячны кэк-уок»).
Літаратура: В. І. Парудамiнскi. «Перов. Тройка».
Экраннае мастацтва: Ю. А. Прыткоў. Анiмацыйны фiльм «У краіне нявывучаных урокаў». 

Дзеці і мастацтва (1 гадзіна)
Разнастайнасць трактовак вобразаў дзяцінства ў творах мастацтва розных эпох. Заняткі, захапленні дзяцей, увасобленыя ў творах розных відаў мастацтва.
Гутарка на тэму «Мой любімы занятак».
Выкананне ілюстрацыі да кнігі «Захапленні сучасных дзяцей».

Рэкамендаваныя мастацкія творы
Жывапіс: Ф. Халс. «Хлопчыкі спяваюць»; Фіярэнціна. «Хлопчык-лютніст»; Э. Манэ. «Флейтыст»; П. А. Рэнуар. «Дочкі Катула Мендэса за піяніна»; Э. Дэга. «У балетным класе»; І. І. Фірсаў. «Юны мастак»; В. М. Максімаў. «Будучы мастак»;«Зноў на радзіме»; М. П. Багданаў-Бельскi. «Талент»; П. А. Фядотаў. «Партрэт Н. П. Ждановіч за фартэпіяна»; З. Я. Серабракова. «Дзяўчынкі-сільфіды. Балет "Шапэніяна"»; С. П. Бачароў. «Урок малявання»; А. С. Бархаткоў. «Першая песенька»; Д. Д. Жылінскі. «Валодзя іграе».
Скульптура: Л. Э. Барыа. «Mаленькi Моцарт»; Э. Дэга. «Чатырнаццацігадовая танцоўшчыца».
Музыка: П. І. Чайкоўскі. Цыкл «Дзіцячы альбом» (на выбар).
Літаратура: М. I. Цвятаева. «Неизменившие друзья».

Дзеці мараць пра будучыню (1 гадзіна)
Увасабленне дзіцячай мары ў мастацкіх творах розных відаў мастацтва.
Вуснае сачыненне-фантазія «Краіна, у якой я хачу пабываць», «Чалавек, з якім я хачу пазнаёміцца» і інш.

Рэкамендаваныя мастацкія творы
Жывапіс: Невядомы мастак. «Партрэт хлопчыка, які вядзе казла на павадку»; Ж.-Б. С. Шардэн. «Хлопчык з ваўчком»; Л. Кармантэль. «Леапольд Моцарт з сынам Вольфганам і дачкой Нанэрль у лістападзе 1763 г.»; А. Л. Паланка. «Партрэт інфантаў дона Карласа і дона Фернанда»; В. М. Максімаў. «Хлопчык-механік»; М. П. Багданаў-Бельскi. «Вусны лiк»; А. А. Дайнэка. «Будучыя лётчыкі»; Т. Н. Яблонская. «За акном вясна».
Скульптура: Я. В. Вучэціч. Помнiк воiну-вызвалiцелю ў Трэптаў-парку у Берлiне.
Музыка: Песня  «Шчасце». Муз. Д. Д. Кабалеўскага, сл. В. Высоцкай..
Літаратура: Верш «О мальчиках и девочках» (пер. С. Я. Маршака).
Экраннае мастацтва: I. В. Кадзюкова. Анiмацыйны фiльм «Дзiўная вячэра на Куццю». 

Тэма 9
ВОБРАЗ МАЦІ Ў МАСТАЦТВЕ (2 гадзіны)
Веліч мацярынскага сэрца (1 гадзіна)
Тэма мацярынства ў мастацтве. Вобраз маці ў жывапісе, скульптуры. Вобраз маці ў музыцы, літаратуры.
Падрыхтоўка вуснага сачынення «Мая мама – лепшая на свеце».
Выкананне фотапартрэта мамы, бабулі.
Выкананне малюнка на тэму «Калыханка».

Рэкамендаваныя мастацкія  творы
Жывапіс: П. П. Рубенс. «Партрэт Алены Фоурмен з дзецьмі»; Ф. Барочы. «Мадонна з катом»; Б. М. Кустодзiеў. «Раніца»; К. С. Пятроў-Водкін. «Маці»; М. А. Савіцкі. «Партызанская мадонна».
Скульптура: Ф. Ф. Каменскi. «Першыя крокi»; А. М. Заспіцкі, I. Я. Мiско, М. А. Рыжанкоў. Манумент у гонар маці-патрыёткі Купрыянавай.
Музыка: М. М. Крукаў. Калыханка з фільма «Падкідыш»; А. Л. Рыбнікаў. Калыханка з фiльма «Пра Чырвоную Шапачку».
Літаратура: А. А. Мілн. «Непослушная мама»; А. М. Майкаў. «Мать»; Д. С. Меражкоўскi. «Мать».
Экраннае мастацтва (фрагменты): Э. Бостан. Кінамюзікл «Мама»; Л. У. Скварцова. Анімацыйны фiльм «Калыханкi краiн свету».

Свяшчэнны вобраз маці (2 гадзіны)
Вобраз маці з немаўляткам у творах розных відаў мастацтва. Вобраз Божай Маці ў мастацтве.
Гутарка на тэму «Вечны вобраз Багіні-маці».
Стварэнне арыгінальнага віншаванні маме да свята.

Рэкамендаваныя мастацкія  творы
Жывапіс: Рафаэль. «Сіксцінская Мадонна», «Мадонна Канестабіле»; Леанарда да Вінчы. «Мадонна Літа»; Дж. Беліні. «Мадонна з грушай»; Уладзімірская Ікона Божай Маці; Казанская Ікона Божай Маці; Багародзіца «Замілаванне»; Бялыніцкая Ікона Божай Маці.
Скульптура: Мікеланджэла. «П’ета», «Мадонна Бруге».
Дэкаратыўна-прыкладное мастацтва: Бронзавая статуэтка «Багіня Ісіда з немаўлём Горам на руках»; Тэракотавая статуэтка «Афрадыта з Эротам».
Музыка: І. С. Бах – Ш. Гуно. «Ave Maria»; Дж. Б. Пергалезі. «Stabat mater», № 1.
Літаратура:  А. М. Майкоў. «Маці»; Д. С. Меражкоўскі. «Маці».

Тэма 10
ВОБРАЗ ЖЫВЁЛЫ Ў МАСТАЦТВЕ (3 гадзіны)

Чалавек і жывёльны свет (1 гадзіна)
Вобраз жывёлы ў розных відах мастацтва.
Падрыхтоўка вуснага сачынення «Мой хатні гадаванец».
Выкананне фігуркі свойскай жывёлы ў статыцы (пластылін, лепка).

Рэкамендаваныя мастацкія творы
Жывапіс: Фрагмент роспiсу пячоры Ласко (Францыя); Ян Брэйгель. «Рай»; Мельхіёр дэ Хандэкутэр. «Птушыны канцэрт»; Т. Гейнсбара. «Вясковая дзяўчынка з сабакам і збаном»; Т. Жэрыко. «Галава льва»; Э. Манэ. «Хлопчык з сабакам»; Э. Дэга. «Коні на лузе»; Ч. Б. Барбер (на выбар); А. С. Сцяпанаў. «Ласі».
Кніжная графіка: Р. Кіплінг. Ілюстрацыі да казкi «Кошка, якая гуляла сама па сабе». 
Скульптура: Я. А. Лансерэ. «Плугар-маларос».
Літаратура: Р. Кіплінг. «Кошка, якая гуляла сама па сабе» (урыўкі); Э. А. Асадаў. «Вершы аб рудым дварняку».
Экраннае мастацтва: А. Г. Сняжко-Блоцкая. Анімацыйны фільм «Кот, які гуляў сам па сабе»; Л. Хальстрэм. Мастацкі фільм «Хаціко: самы верны сябар» (фрагмент).

Як мастакі перадаюць жывёл (1 гадзіна)
Характар і звычкі жывёл у жывапісе, скульптуры, дэкаратыўна-прыкладным мастацтве, музыцы, літаратуры.
Віртуальная экскурсія ў заапарк. Абмеркаванне характару жывёл.
Выкананне фігуркі дзікай жывёлы ў дынаміцы (пластылін, выява на плоскасці).

Рэкамендаваныя мастацкія творы
Жывапіс: Мельхіёр дэ Хандэкутэр. «Куры і качкі»; К. Петэрс. «Нацюрморт з катом і рыбамі»; Д. Веласкес. «Галава аленя»; П. Потэр. «Сабака на ланцугу», «Пакаранне паляўнічага»; В. Родж. «Музычны момант».
Графіка: А. Дзюрэр. «Заяц». 
Скульптура: П. К. Клот. «Утаймаванне каня», «Конь і жарабя»; В. А. Ватагін. «Пінгвіны»; С. А. Бандарэнка. «Помнік князю Альгерду».
Дэкаратыўна-прыкладное мастацтва: Беларуская гліняная цацка.
Музыка:  Ж.-Ф. Рамо. «Пераклічка птушак»; К. Сэн-Санс. Заалагічная фантазія «Карнавал жывёл» (на выбар); П. І. Чайкоўскі. «Сакавік. Песня жаўранка»; М. Радзівіл. Паланэз № 1 «Паляванне».
Літаратура: Цім Сабакін. «Мышыны пасёлак».
Экраннае мастацтва: С. Растоцкі. Мастацкі фільм «Белы Бім Чорнае вуха» (фрагмент).

Казачны вобраз жывёлы (1 гадзіна)
Сімволіка вобразу жывёлы у казцы, геральдыцы, дэкаратыўна-прыкладным мастацтве.
Выкананне  абярэгу дома з выкарыстаннем  вобразу жывёлы.

Рэкамендаваныя мастацкія творы
Скульптура: Помнік вераб’ю (г. Баранавічы); Помнік бабру (г. Бабруйск); Помнік Чыжыку-пыжыку (г. Санкт-Пецярбург).
Дэкаратыўна-прыкладное мастацтва: Геральдыка; Саломапляценне («павукі», фігуркі жывёл); Сучасная беларуская кераміка; Традыцыйная славянская вышыўка; Гліняныя свістулькі. 
Музыка: Дж. Расіні. Жартоўная п’еса «Кашачы дуэт»; М. Равэль. Опера «Дзіця і чараўніцтва» («Вальс жабак»).
Літаратура: Ч. Кослі. «Адзін мой знаёмы»; В. В. Біянкі. «Падарожжа мурашкі».
Экраннае мастацтва: Р. Р. Качанаў. Анімацыйны фільм «Рукавічка».

Тэма 11
МАСТАЦТВА Ў НАШЫМ ДОМЕ (3 гадзіны)

Наш дом – наш свет (1 гадзіна)
Дом –  жыллё чалавека. Ад пячоры першабытнага чалавека да палацаў і замкаў.
Падрыхтоўка вуснага сачынення «Дом, у якім я хачу жыць».
Выкананне фатаграфіі  арыгінальнага жылля ў сваім горадзе (пасёлку, вёсцы).

Рэкамендаваныя мастацкія творы
Архітэктура: Замак Бодзіям (Англія); Тракайскі замак (Літва); Б. Ф. Растрэлі. Кацярынінскі палац (Царскае Сяло); Сядзіба Хрушчовых-Селязнёвых (Масква); Мірскі замак (Беларусь); Сядзібны дом (Гомель); Дом Ваньковічаў (Мінск).
Жывапіс: Роспіс пячор першабытнай эпохі (на выбар); Пячора Ляско ў Францыі; Фрагмент роспісу «Зараснікі з качкамі, якія ляцяць» (Стражытны Егіпет); Калідор Вялікага палявання на віле Раман Дэль-Казіле (востаў Сіцылія).
Гравюра: Н. Орда. «Мірскі замак».

Жыллё сучаснага чалавека (1 гадзіна)
Дом сучаснага чалавека. Асаблівасці знешняга выгляду сучаснага дома.
Гутарка на тэму  «Сучасныя дамы у маім горадзе (пасёлку, вёсцы)».
Складанне эскіза формы дома будучыні (аловак).

Рэкамендаваныя мастацкія творы
Архітэктура: В. Орта. Асабняк прафесара Э. Тасэля (Брусель); Ле Карбюзье. Віла Савой (Пуасі, Францыя); Х. Сенасіан. Дом «Науцілус» (Мексіка); В.А. Мазырын. Асабняк А. Марозава (Масква); К.С. Мельнікаў. Дом архітэктара (Масква); Д.Н. Чачулін, А.К. Расткоўскі. Жылы дом (Масква); В.П. Глушчанка, К.І. Кожыч. Жылы дом (Бабруйск, Беларусь).
Музыка: Р. Роджэрс, О. Хамэрстайн. Мюзікл «Гукі музыкі» (песня «До-рэ-мі», рускі тэкст М. Цэйтлінай).
Фатаграфіі з цыкла  «Незвычайныя дамы свету».
Экраннае мастацтва: У. І. Папоў. Анімацыйны фільм «Бобік у гасцях у Барбоса».

Традыцыйнае народнае жыллё (1 гадзіна)
Упрыгожванне народнага жылля (ганак, дзверы, ліштва, стол, печ).
Відэаэкскурсія ў Музей народнай архітэктуры і побыту, Археалагічны музей «Бярэсце».
Стварэнне вырабу для ўпрыгожвання дома (вышыўка, бісерапляценне, арыгамі, выцінанка і інш.).
Складанне эскіза вырабу (кубка, талеркі, стала) для ўпрыгожвання дома.
Рэкамендаваныя мастацкія творы
Архітэктура: Інтэр’ер рускай хаты; Інтэр’ер украінской хаты; Інтэр’ер беларускай хаты; Археалагічны музей «Бярэсце».
Дэкаратыўна-прыкладное мастацтва: Беларускі ручнік; Выцінанка.
Літаратура: А. Нефрановіч. «Ручнікі»; Уладзімiр Сцяпан. «Крэсла» 

Паўтарэнне і падагульненне. Творчы праект
(2 гадзіны)
Вечныя тэмы ў мастацтве. Асноўныя віды мастацтва.
Выразныя сродкі асноўных відаў мастацтва. Роля мастака ў мастацтве.
Выстава работ (праектаў) вучняў.
Прэзентацыя і абарона работ (праектаў).

Асноўныя патрабаванні да вынікаў 
вучэбнай дзейнасці вучняў 
Вучні павінны мець уяўленне:
аб паходжанні мастацтва;
аб тэматычнай разнастайнасці мастацтва;
аб асноўных сродках мастацкай выразнасці.
Вучні павінны в е д а ц ь:
асноўныя тэмы мастацтва;
асноўныя віды мастацтва;
Вучні павінны ў м е ц ь:
вызначаць тэму мастацкага твора;
дыферэнцаваць мастацкія творы па відах мастацтва;
выказваць і абгрунтоўваць свае адносіны да твора мастацтва;
увасабляць мастацкі вобраз у розных відах мастацка-творчай дзейнасці.
Вучні павінны в а л о д а ц ь:
навыкамі пошуку і крытычнага адбору мастацтвазнаўчай інфармацыі ў крыніцах рознага тыпу.
VІ клас
ЗМЕСТ ВУЧЭБНАГА ПРАДМЕТА
(35 гадзін)

Уводзіны 

«Вечныя» тэмы ў мастацтве (1 гадзіна)
Мастацтва як спосаб пазнання і адлюстравання рэчаіснасці. Роля мастацтва ў жыцці чалавека і грамадства. Асноўныя тэмы ў мастацтве (чалавек, прырода, гісторыя). Дыялог мастацтва з гледачом (слухачом).
Вызначэнне тэмы мастацкіх твораў.
Дыферэнцыяцыя мастацкіх твораў па відах мастацтва.
Вуснае сачыненне «Мая любімая тэма ў мастацтве». Абмеркаванне работ.

Мастацка-ілюстрацыйны матэрыял:
Архітэктура: Піраміда Хеопса; Ф. А. Шлютэр. Замак Гагенцолерн (Бадэн-Вюртэмберг, Германія); К. І. Росі. Міхайлаўскі палац (Санкт-Пецярбург); Касцёл Нараджэння Найсвяцейшай Панны Марыі (г. п. Відзы Браслаўскага р-на Віцебскай вобл.).
Жывапіс: Рафаэль. «Мадонна са шчыглом»; В. Ван Гог. «Зорная ноч»; І. І. Шышкін. «Ручай у лесе (на касагоры)»; Ю. М. Пэн. «Вуліца ў Віцебску»; Р. В. Кудрэвіч. «Сяброўкі».
Графіка: А. М. Кашкурэвіч. Ілюстрацыі да казак Х. К. Андэрсена; Б. А. Забораў. Ілюстрацыі да казак О. Уайльда.
Скульптура: Статуя з Прыма Порта. «Імператар Аўгуст»; П. К. Клодт. «Утаймаванне каня»; А. А. Анікейчык. «Мінчанка».
Дэкаратыўна-прыкладное мастацтва: Мэйсэнскі фарфор (на выбар); Урэчска-Налібоцкае шкло (на выбар).
Музыка: Ф. Шапэн. Эцюд № 24 до мінор; «Астрамечаўскі рукапіс» (вядомы раней пад назвай «Полацкі сшытак» («Фарандола»); Ф. Мендэльсон. Цыкл «Песні без слоў» («Пралка»); В. Косма. Саўндтрэк з кінафільма «Цацка».
Літаратура: О. Уайльд. «Счастливый принц» (урывак).


Р а з д з е л 1
МАСТАЦТВА ПРА МАСТАЦТВА (4 гадзіны)

Жанрава-відавая разнастайнасць мастацтва 
(1 гадзіна)
Паняцці «мастацтва», «від», «жанр».
Прасторавыя віды мастацтва (архітэктура, выяўленчае і дэкаратыўна-прыкладное мастацтва). Часавыя віды мастацтва (музыка, літаратура). Танец як прасторава-часавы від мастацтва.
Дыферэнцыяцыя твораў выяўленчага мастацтва па жанрах. 
Выкананне малюнка на тэму «Эмблема аднаго з відаў мастацтва».
Конкурс на самую выразную эмблему аднаго з відаў мастацтва. 

Мастацка-ілюстрацыйны матэрыял:
Архітэктура: Палацава-паркавы комплекс «Цвінгер» (Германія); Музей-запаведнік «Міхайлаўскае» (Расія); Камянецкая вежа (Беларусь).
Жывапіс: А. ван Астадэ. «Майстэрня мастака. Аўтапартрэт»; Э. Манэ. «Іспанскі гітарыст»; А. Я. Галавін. «Флоксы»; В. Г. Пяроў. «Дзяўчына са збанам»; А. П. Ласенка. «Уладзімір перад Рагнедай»; В. А. Тоўсцік. «Пікнік каля старой сядзібы».
Графіка: А. дэ Тулуз-Латрэк. «Спявачка Іветт Гільбер»; Н. Орда. «Геранёнскі замак».
Скульптура: Ж. Л. Жэром. «Танцоўшчыца з яблыкам»; Р. МакДональд. «Балет»; З. К. Цэрэтэлі. «Вялікія майстры (П. Пікаса, А. Мадыльяні, М. Шагал, А. Маціс, В. Ван Гог)»; К. У. Селіханаў. «Муза оперы».
Дэкаратыўна-прыкладное мастацтва: Мэбля ў стылі Буль (Францыя, на выбар); В. С. Мурахвер. Кампазіцыя «Тэатр»; Пружанская кераміка.
Музыка: Г. Ф. Гендэль. Пасакалля соль мінор; Ф. Шапэн. Паланэз Ля бемоль мажор; А. П. Барадзін. Опера «Князь Ігар» (палавецкія пляскі); А. А. Алябьеў – П. Беранжэ. Раманс «Жабрачка»; Беларускія народныя песні (на выбар).
Літаратура: Р. Бёрнс. «Честная бедность»; А. А. Лойка. «Бярозы, сосны, верасы».

Сродкі мастацкай выразнасці
 (1 гадзіна)
Архітэктура (кампазіцыя, маштаб, прапорцыі).
Жывапіс (колер, каларыт), графіка (контурная лінія, штрых), скульптура (аб’ёмная мадэліроўка). Дэкаратыўна-прыкладное мастацтва (форма, матэрыял, дэкор).
Музыка (гук, рытм), літаратура (слова).
Запаўненне табліцы «Сродкі мастацкай выразнасці розных відаў мастацтва» (з прыкладамі).

Мастацка-ілюстрацыйны матэрыял:
Архітэктура: Д. Брамантэ. Тэмп’ета (Італія); Інтэр’ер капэлы Кембрыджскага ўніверсітэта (Англія); Сафійскі сабор у Канстанцінопалі (Турцыя); Ёрн Утзон. Сіднейскі Опера-хаўс (Аўстралія); Заха Хадзід. Культурны цэнтр Гейдара Аліева (Азербайджан); Царква Троіцы ў Нікітніках (Расія); Косаўскі палац (Беларусь).
Жывапіс: С. Батычэлі. «Мадонна дэль Магніфікат»; Дж. Арчымбольда. Цыкл «Стыхіі»; Рэмбрант. «Мастак у майстэрні»; А. Маціс. Пано «Танец»; В. Г. Пяроў. «Сляпы музыкант»; В. М. Васняцоў. «Вандроўныя музыканты»; В. В. Кандзінскі. «Жоўта-чырвона-сіняе».
Скульптура: Р. Монці. «Мармуровая вуаль»; Э. Дэга. «Маленькая чатырнаццацігадовая танцоўшчыца»; З. Азгур. «Сымон-музыка».
Графіка: П. Пікаса. «Аўтапартрэт» (1938 г.); В. П. Славук. Ілюстрацыі да беларускіх народных казак.
Дэкаратыўна-прыкладное мастацтва: Антычны вазапіс; Халмагорская разьба; Жостаўскі роспіс; А. М. Кішчанка. Габелен «Музыка» (хол Мінскага музычнага каледжа ім. М. І. Глінкі).
Музыка: Г. Пёрсэл. Чакона соль мінор; Л. ван Бетховен. Ронда Соль мажор; Ф. Ліст. Эцюд «Шум лесу»; М. А. Балакіраў. Сімфанічная паэма «Русь»; І. Д. Голанд. Уверцюра да оперы «Агатка, або Прыезд пана»; Група «Magic of Drums». Музыка барабанаў.
Літаратура: Англійская народная паэзія. «Дом, который построил Джек» (паэтычнае рандо); Максім Багдановіч. «Рандо».
Экраннае мастацтва: А. Ю. Хржаноўскі. Анімацыйны фільм «Дом, які пабудаваў Джэк».

Вобраз творцы ў мастацтве
(1 гадзіна)
Мастацкая творчасць як сюжэт твораў мастацтва. Паняцце «мастацкая творчасць».
Увасабленне відаў мастацтва ў мастацкіх творах.
Партрэт і абагульнены вобраз творцы ў жывапісе, скульптуры, дэкаратыўна-прыкладным мастацтве. Малюнак мастака, музыканта, танцора ў творах літаратуры і кіно.
Гутарка-роздум пра тое, што значыць «працаваць у мастацтве». 
Выкананне фігуркі танцора ў дынаміцы (лепка). Матэрыял на выбар.

Мастацка-ілюстрацыйны матэрыял:
Жывапіс (мастак): К. Врэдэнбург. «Мастак Ян Бакер за работай»; Г. Метсю. «Маладая жанчына малюе»; Ю. М. Пэн. «Мастак на пленэры».
Жывапіс (музыка): Мікеланджэла. «Музыканты»; А. ван Дэйк. «Мужчына з лютняй»; Э. Манэ. «Флейтыст»; В. А. Трапінін. «Музыкант»; У. Я. Макоўскі. «Вандроўныя музыканты»; М. Шагал. «Віяланчэліст».
Жывапіс (танец): П. Брэйгель Старэйшы. «Сялянскі танец»; Э. Манэ. «Іспанскія танцоўшчыкі»; Н. Ланкрэ. «Партрэт танцоўшчыцы Камарго»; Ш. Э. Дэлорт. «Урок танца»; Э. Дэга. «Блакітныя танцоўшчыцы»; А. Г. Вінаградава. «Лебядзінае возера».
Графіка: С. Стрыжэнская. Серыя «Танцы польскія»; М. М. Жукаў. «Вучаніца балетнага вучылішча».
Скульптура: С. Далі. «Сюррэалістычнае піяніна»; П. К. Клот. Помнік І. А. Крылову; Л. Ланкры. «Піцыката»; В. І. Мухіна. Помнік П. І. Чайкоўскаму; А. І. Рукавішнікаў. Помнік М. Л. Растраповічу «Фантан мастацтваў»; Ю. Фірсанаў. «Антракт»; У. І. Жбанаў. «Дойлід».
Дэкаратыўна-прыкладное мастацтва: Мэйсэнскія фарфоравыя статуэткі музыкантаў; Ф. Ф. Зільберт. «Гусляр»; В. Маскоўскі. «Танцоўшчыца» (Гжэльская кераміка).
Літаратура: В. Гюго. «В напевах струн» (са зборніка «Все струны лиры»).

Узаемасувязь і ўзаемапранікненне
відаў мастацтва 
(1 гадзіна)
Архітэктура — «музыка ў камені». «Музыкальнасць і паэтычнасць» жывапісу. «Маляўнічасць» музыкі і літаратуры. «Празаічнасць і паэтычнасць» графікі. «Музыкальная» скульптура. Пластыка ў танцы і ў скульптуры.
Характарыстыка твораў прасторавых відаў мастацтва з выкарыстаннем эпітэтаў, уласцівых часавым відам мастацтва.
Характарыстыка твораў часавых відаў мастацтва з выкарыстаннем эпітэтаў, уласцівых прасторавым відам мастацтва.
Мастацка-ілюстрацыйны матэрыял:
Архітэктура: Л. Даменек-і-Мантанер. Палац Каталонскай музыкі (Барселона); Кржыжыкавы фантаны (Прага); Інтэр’ер канцэртнай залы Венскай філармоніі; Інтэр’ер Санкт-Пецярбургскай філармоніі; І. Г. Лангбард. Нацыянальны акадэмічны Вялікі тэатр оперы і балета (Мінск).
Жывапіс: С. Батычэлі. «Вясна» (фрагмент «Тры грацыі»); А. Вато. «Танец»; К. Манэ. «У садзе»; А. Маціс. Пано «Музыка»; А. А. Збруцкая. «Танец вясны»; М. І. Ісаёнак. «Сланечнікі».
Графіка: А. Муха. «Зіма»; І. Ф. Галіцын. «В. А. Фаворскі за работай»; Н.Орда. «Гомель над Сожам».
Скульптура: Ж. А. Канова. «Танцоўшчыца»; Ж. Б. Карпо. Рэльеф «Танец» на фасадзе Опернага тэатра (Парыж); Э. Хільтунен. Помнік Я. Сібеліусу (Хельсінкі); Э. Трэбіно. Помнік танга (Буэнас-Айрэс);
Дэкаратыўна-прыкладное мастацтва: Ханіва. Японская керамічная скульптура «Музыкант»; Кірышскія карункі. Пано «Капліца ў Змеевай Навінцы»; Н. Малышава. Статуэтка «Беларускі танец “Лявоніха”»).
Музыка: Ф. Ліст. Цыкл «Гады падарожжаў» («Мысляр»); К. Дэбюсі. Цыкл «Прэлюдыі» («Ветразі»); А. К. Лядаў. Восем рускіх народных песень для аркестра («Быліна пра птушак»); М. К. Чурлёніс. Сімфанічная паэма «У лесе».
Літаратура: О. Генры. «Последний лист» (сюжэт); К. Д. Бальмонт. Верш «Рождение музыки»; У. Сцяпан. «Сто акварэльных малюнкаў. Бацька» («Ляскоўка», «Дым»). 

Р а з д з е л 2
ДЫЯЛОГІ Ў МАСТАЦТВЕ (2 гадзіны)

Дыялог мастацтваў
 (1 гадзіна)
Дыялог рукатворных і прыродных форм і фарбаў у палацавых садова-паркавых комплексах.
Дыялог мастацтваў у сучасных канцэртных і відовішчных праектах.
Падрыхтоўка вуснага сачынення «Мая самая незвычайная сустрэча з мастацтвам».
Конкурс на самую арыгінальную тэму (назву) мастацкага праекта (выставы, канцэрта, спектакля) у сваім рэгіёне.

Мастацка-ілюстрацыйны матэрыял:
Архітэктура і манументальна-дэкаратыўнае мастацтва: Палацава-паркавы ансамбль «Версаль» (Францыя); Палац Сан-Сусі ў загарадным комплексе (Патсдам); Палацава-паркавы ансамбль «Пецяргоф» (Расія); Палацава-паркавы ансамбль у Нясвіжы (Беларусь).
Літаратурна-музыкальныя кампазіцыі: Цыкл «Казкі аркестрам» (на выбар) (Расія). 
Масавыя ўрачыстасці: «Вечары Вялікага тэатра ў замку Радзівілаў» (Беларусь); Фестываль беларускай песні і паэзіі (Беларусь); Міжнародны фе- стываль «Славянскі базар у Віцебску» (Беларусь).

Садружнасць мастацтваў
(1 гадзіна)
Ідэя сінтэзу сродкаў мастацкай выразнасці розных відаў мастацтва (архітэктура, выяўленчае і дэкаратыўна-прыкладное мастацтва, музыка, літаратура, харэаграфія).
Сінтэтычныя віды мастацтва (тэатр, цырк, кіно).
Запаўненне табліцы «Сродкі мастацкай выразнасці розных відаў мастацтва» (уключаючы сінтэтычныя віды мастацтва).
Падрыхтоўка прэзентацыі «Сродкі мастацкай выразнасці розных відаў мастацтва».

Мастацка-ілюстрацыйны матэрыял:
Тэатр (відэафрагменты): «Чароўная лямпа Аладзіна», «Прыгоды Бураціна». Спектаклі Дзяржаўнага акадэмічнага цэнтральнага тэатра лялек С. В. Абразцова (Расія); А. Грыненка. «Буратино.by». Беларускі дзяржаўны музычны тэатр (Беларусь).
Экраннае мастацтва (фрагменты): А. У. Рабаконь. Тэлевізійны фільм-спектакль «Алі-Баба і сорак разбойнікаў»; Б. У. Рыцараў. Мастацкі фільм «Чароўная лямпа Аладзіна»; А. Л. Птушко. Мастацкі фільм «Залаты ключык»; Ф. С. Хітрук. Анімацыйны фільм «Канікулы Баніфацыя».
Цыркавыя паказы: відэафрагмент (на выбар); 
С. А. Бандарэнка. Скульптуры каля Беларускага дзяржаўнага цырка (Беларусь); І Я. Білібін. Ілюстрацыі да казкі «Дыван-самалёт»; Л. В. Уладзімірскі. Ілюстрацыі да казкі А.М. Талстога «Залаты ключык, або Прыгоды Бураціна».
Р а з д з е л 3
МІФАЛОГІЯ Ў МАСТАЦТВЕ (5 гадзін)

Міфалогія як сістэма ўяўленняў чалавека пра свет
 (2 гадзіны)
Міфалагічныя сюжэты і вобразы ў творах розных відаў мастацтва. Інтэрпрэтацыя міфалагічных сюжэтаў і вобразаў у мастацкай культуры.
Распрацоўка праекта «Міф, які трэба экранізаваць» (групавая работа).
Выкананне аб’ёмнай сюжэтна-тэматычнай кампазіцыі «Арфей і жывёлы, якія яго слухаюць» (групавая работа). Матэрыял на выбар.

Мастацка-ілюстрацыйны матэрыял:
Жывапіс: Антычная мазаіка «Арфей і жывёлы, якія яго слухаюць»; Антычная мазаіка «Акіян»; П. П. Рубенс. «Персей і Андрамеда», «Нептун, які супакойвае шторм».
Графіка: В. П. Славук. Асілак Вярнідуб.
Скульптура: Рымская копія статуі Фідзія «Зеўс Алімпійскі»; Рымская копія статуі Лісіпа «Геракл і Немейскі леў»; М. І. Казлоўскі. «Самсон, які разрывае пашчу льва», «Геркулес на кані»; В. Барадай, М. Фешчанка. Помнік заснавальнікам Кіева (Украіна); В. Занковіч. «Арфей» (Мінск).
Дэкаратыўна-прыкладное мастацтва: Старажытнагрэчаскі вазапіс «Зеўс з маланкай і арлом»; Старажытнагрэчаскі вазапіс «Бітва з Немейскім ільвом».
Музыка: А. Б. Журбін. Рок-опера «Арфей і Эўрыдыка» («Арфей пакахаў Эўрыдыку»).
Літаратура: М.А. Кун. «Легенды и мифы Древней Греции» (Олимп); Ф. Зялінскі. «Сказочная древность»; П. Васючэнка. «Дванаццаць подзвігаў Геракла» (сюжэт).
Экраннае мастацтва (фрагменты): А. Г. Сняжко-Блоцкая. Анімацыйны фільм «Вяртанне з Алімпа».

Міфы пра стварэнне і ўладкаванне свету
(1 гадзіна)
Старажытнаегіпецкія ўяўленні пра ўладкаванне свету.
Уяўленні пра зямлю ў Месапатаміі, Старажытнай Грэцыі і Старажытным Рыме.
Вобраз Сусветнага дрэва.
Замалёўка вобраза аднаго з антычных багоў, якія ўвасабляюць неба, зямлю (на выбар).
Выкананне эскіза вокладкі да падручніка «Геаграфія» з выкарыстаннем персанажаў антычнай міфалогіі (групавая работа).

Мастацка-ілюстрацыйны матэрыял:
Жывапіс: Выявы старажытнаегіпецкіх багоў Геба, Шу і Нут; І. Босх. «Стварэнне свету»; Я. Тынтарэта. «Стварэнне жывёл; І. К. Айвазоўскі. «Хаос (Стварэнне свету)»; А.А. Шышкін. «Пярун Грамавержац»; М. Чурлёніс. «Стварэнне свету».
Скульптура: Рымская копія грэчаскай скульптуры «Атлант, які трымае купал неба»; Помнік Пань-гу (Кітай).
Музыка: Д. Міё. Балет «Стварэнне свету» («Уверцюра»); Ё. Гайдн. Араторыя «Стварэнне свету» («Паняцце хаосу»); А. П. Пятроў. Балет «Стварэнне свету» («Адажыа»).
Літаратура: М. А. Кун. «Легенды и мифы Древней Греции» («Рождение Зевса»); А. І. Неміроўскі. «Мифы Древней Эллады» («Схватка богов и титанов»); А. Наварыч. «Памалюся Перуну, пакланюся Вялесу» (сюжэт).

Міфы пра стварэнне чалавека і прыроднага свету
(1 гадзіна)
Міфы пра стварэнне чалавека.
Міфы пра стварэнне жывых істот. Старажытнагрэчаская гісторыя пра Праметэя і Эпіметэя.
Гутарка на тэму «Якую мудрасць стагоддзяў даносяць да нас міфы».
Выкананне эскіза выявы міфалагічнага персанажа для ўпрыгожвання будынка або вуліцы (плошчы, сквера) свайго рэгіёна.
Стварэнне міфалагічнага персанажа з прыродных матэрыялаў.

Мастацка-ілюстрацыйны матэрыял:
Жывапіс: Г. Мора. «Праметэй»; Д. У. Уатэрхаус. «Пандора».
Скульптура: Выявы старажытнаегіпецкага бога Хнума, які лепіць людзей на ганчарным крузе; Антычны рэльеф «Праметэй і Афіна ствараюць людзей»; Рэльеф саркафага «Праметэй, які стварае першага чалавека», III ст. да н. э.; Р. Красніцкі. «Праметэй ляціць» (Санкт-Пецярбург); П. Меншып. «Праметэй» (Нью-Ёрк).
Дэкаратыўна-прыкладное мастацтва: Старажытнагрэчаскі вазапіс «Атлант, Праметэй і арол, які яго мучае».
Музыка (фрагменты): Ф. Ліст. Сімфанічная паэма «Праметэй»; А. М. Скрабін. Сімфанічная паэма «Праметэй».
Літаратура (урыўкі): Эсхіл. «Прометей прикованный»; Авідзій. «Метаморфозы».
Экраннае мастацтва: А. Г. Сняжко-Блоцкая. Анімацыйны фільм «Праметэй».

Жаночы вобраз у міфалогіі
(1 гадзіна)
Жанчына-маці — ідэал міфалагічнага і мастацкага вобраза. Вобраз Ісіды ў Старажытным Егіпце, Латоны ў Старажытнай Грэцыі.
Вобраз цудоўнай жанчыны: Іштар (Інана) у Месапатаміі, Афрадыта ў Старажытнай Грэцыі, Венера ў Старажытным Рыме.
Вобраз мудрай жанчыны: старажытнагрэчаская Афіна, славянская Макоша, казачная Васіліса Прамудрая, беларуская Цётка (Цёця).
Выкананне калажа «Жанчына-маці ў міфалогіі» (групавая работа).
Музычнае афармленне калажа «Вобраз цудоўнай жанчыны ў міфалогіі» (групавая работа).

Мастацка-ілюстрацыйны матэрыял:
Жывапіс: Рэмбрант. «Выкраданне Еўропы»; Я. Тынтарэта. «Афіна і Арахна»; Д. Веласкес. «Пралі»; В. А. Сяроў. «Выкраданне Еўропы»; Б.М. Альшанскі. «Берагіня».
Графіка: В.П. Славук. «Цёця».
Скульптура: Статуя багіні Іштар (Інаны); Старажытнаегіпецкая статуэтка «Багіня Ісіда з немаўлём Горам»; Алкамен. «Афрадыта ў садах»; Мірон. «Афіна і Марсій»; Копія статуі Фідзія «Афіна Варвакіён»; У. Г. Рэйнхарт. «Латона з Апалонам і Артэмідай».
Музыка: В. А. Моцарт. Опера «Чароўная флейта» (арыя Зарастро «О вы, Ізіда і Асірыс»).
Літаратура: Авідзій. «Метаморфозы» («Миф об Арахне»); І. С. Тургенеў. «К Венере…»; В. Ф. Хадасевіч. «Из пены морской…».

Р а з д з е л 4
СВЯТА Ў ЖЫЦЦІ ЛЮДЗЕЙ (2 гадзіны)

Святы ў розных культурах свету
 (2 гадзіны)
Паходжанне і асаблівасці свят у розных культурах свету.
Віды свят. Сямейна-бытавыя, каляндарныя, грамадскія, рэлігійныя і нацыянальныя святы.
Гутарка на тэму «Незвычайныя абрады і святы, якія я ведаю».
Выкананне малюнка на тэму «Свята майго горада (вёскі, пасёлка)».
Выкананне эскіза віншавальнай паштоўкі да дня нараджэння.
Выкананне маскі для свята «Каляды» ў тэхніцы папяровай пластыкі.

Мастацка-ілюстрацыйны матэрыял	
Жывапіс: П. Брэйгель Старэйшы. «Бітва Масленіцы і Посту»; Б. М. Кустодзіеў. «Масленіца», 1919; М. П. Багданаў-Бельскi. «Дзень нараджэння настаўніцы»; В. В. Архіпава. «Калядныя калядкі»; Э. Паноў. «Светлая Хрыстова нядзеля»; М. М. Філіповіч. «На Купалле»; А. Д. Сілівончык. «Каляда», «Самая зорная ноч».
Графіка: Л. М. Бём. Віншавальныя паштоўкі да навагодняга свята (на выбар); А. М. Бенуа. Эскізы дэкарацый да балета І. Ф. Стравінскага «Пятрушка».
Дэкаратыўна-прыкладное мастацтва: Калядныя маскі і атрыбуты «Калядная зорка», «Каза», «Бусел».
Музыка: П. І. Чайкоўскі. Балет «Спячая прыгажуня» (Пралог); І. Ф. Стравінскі. «Пятрушка» (масленічныя гулянні); беларускія песні-вяснянкі (на выбар).
Тэатр: Беларускі народны тэатр лялек «Батлейка» (відэафрагмент).
Карнавальныя святы: карнавалы ў Італіі, Бразіліі і інш. (відэафрагмент).
Беларускія святы: Каляды, Гуканне вясны; Дажынкі; Свята ганчарнага майстэрства «Арт-Жыжаль».
Экраннае мастацтва: А. І. Рэзнікаў. Анімацыйны фільм «Дзень нараджэння ката Леапольда».

Р а з д з е л 5
ТЭАТР БАЧНЫ І НЯБАЧНЫ (6 гадзін)

Вытокі тэатра 
(1 гадзіна)
Тэатр як прасторава-часавы від мастацтва. 
Віды тэатра: драматычны, музычны, тэатр лялек. Трагедыя і камедыя як асноўныя тэатральныя жанры.
Паходжанне тэатра. Асаблівасці старажытнагрэчаскага тэатра.
Відэаэкскурсія ў старажытнагрэчаскі тэатр.
Гутарка на тэму «Роля маскі ў старажытнагрэчаскім тэатры».
Параўнанне прылады старажытнагрэчаскага і сучаснага тэатраў.
Выкананне эскіза маскі для сучаснага спектакля.

Мастацка-ілюстрацыйны матэрыял:
Выявы антычных тэатраў; Відэафільмы пра старажытнагрэчаскі тэатр; Маскі акцёраў у антычным тэатры; Выявы тэатральных сцэн у антычным вазапісе.

Сродкі мастацкай выразнасці ў тэатральным мастацтве
(3 гадзіны)
Спецыфіка драматургіі. Драматургічны твор (п'еса) як аснова драматычнага спектакля.
Тэатральнае прадстаўленне як вынік калектыўнай творчасці. Роля рэжысёра, сцэнографа, акцёра. Музычна-шумавое і светлавое афармленне спектакля.
Слоўная характарыстыка аднаго з персанажаў п'есы (на выбар): характар, знешні выгляд, учынкі.
Вуснае сачыненне на тэму «Ці ёсць праўдзівасць у спектаклях-казках».
Параўнанне інсцэніроўкі казкі Х.К. Андэрсана «Прынцэса на гарошыне» з літаратурнай крыніцай.
Стварэнне інсцэніроўкі казкі (эпізод на выбар, групавая работа).
Выкананне эскіза касцюма (грыму) персанажа спектакля.
Выкананне эскіза дэкарацыі спектакля.
Падбор музычна-шумавога афармлення спектакля.


Мастацка-ілюстрацыйны матэрыял:
Тэатр (відэафрагменты): «Сон з працягам». Музычны спектакль Расійскага акадэмічнага тэатра моладзі; «Мушкецёры». Спектакль Расійскага акадэмічнага тэатра моладзі; «Канёк-Гарбунок». Спектакль Маскоўскага Мастацкага тэатра ім. А.П. Чэхава; «Прынцэса Турандот». Дзяржаўны акадэмічны тэатр ім. Е. Вахтангава; «Паліяна». Спектакль Беларускага рэспубліканскага тэатра юнага гледача; «Шытая лялька Рэгэдзі Эн». Спектакль Беларускага рэспубліканскага тэатра юнага гледача.
Эскізы касцюмаў і дэкарацый да спектакляў беларускіх тэатраў.

Як уладкаваны тэатр
(1 гадзіна)
Глядацкая і закулісная часткі тэатра. Сцэна і глядзельная зала.
Асноўныя этапы стварэння тэатральнай пастаноўкі. Асноўныя тэатральныя прафесіі. Мастацтва быць тэатральным гледачом.
Наведванне закуліснай часткі тэатра.
Відэаэкскурсія «Па Купалаўскім тэатры з Мікалаем Пінігіным».
Вуснае сачыненне на тэму «З кім з работнікаў закуліснай часткі тэатра я хацеў бы пазнаёміцца».

Мастацка-ілюстрацыйны матэрыял:
Відэафрагменты пра асаблівасці тэатральных прафесій.
Жывапіс: Ю. І. Піменаў. «Грымуборная ў Вялікім тэатры», «Перад выхадам на сцэну», «У касцюмернай», «Раннія гледачы», «Антракт», «Балетная Снягурачка»; А. Вастрацова. Цыкл «Балет у жывапісе» (на выбар).

Музычны тэатр: опера і балет
(1 гадзіна)
Асноўныя сродкі выразнасці ў мастацтве оперы (музыка, вакал) і балета (музыка, харэаграфія). Лібрэта як аснова музычнага тэатра. Музычная партытура.
Рэжысёр, кампазітар і балетмайстар ў музычным спектаклі. Спецыфіка прафесіі выканаўцы ў музычным тэатры. Дэкарацыі і касцюмы ў музычным тэатры. Значэнне дырыжора і аркестра ў спектаклі.
Наведванне музычнага тэатра.
Гутарка на тэму «Чым падобныя і чым адрозніваюцца персанажы драматычнага і музычнага спектакляў».
Слоўная характарыстыка аднаго з персанажаў опернага (балетнага) спектакля (характар, знешні выгляд, паводзіны, сродкі мастацкага ўвасаблення).
Відэаэкскурсія па Нацыянальным акадэмічным Беларускім дзяржаўным тэатры оперы і балета.
Выкананне эскіза касцюма (грыму) для персанажа опернага або балетнага спектакля на тэму казкі (апавядання, байкі).
Музычнае афармленне інсцэніраванага на папярэдніх занятках эпізоду казкі (апавядання, байкі).

Мастацка-ілюстрацыйны матэрыял:
Музычныя спектаклі (відэафрагменты): М. А. Рымскі-Корсакаў. Опера «Снягурачка»; П. І. Чайкоўскі. Балет «Шчаўкунок»; І. Ф. Стравінскі. Балет «Пятрушка»; С. С. Пракоф’еў. Балет «Папялушка»; Дж. Расіні. Опера «Папялушка, або Урачыстасць цноты». Міхайлаўскі тэатр (Санкт-Пецярбург); С. П. Баневіч. Опера «Гісторыя Кая і Герды». Дзяржаўны акадэмічны Вялікі тэатр Расіі; А.	Г. Фляркоўскі. Опера-казка «Снежная каралева». Маскоўскі дзяржаўны акадэмічны дзіцячы музычны тэатр імя Н. І. Сац.
Экраннае мастацтва (фрагменты): І. П. Іваноў-Вано. Анімацыйны фільм «Снягурачка»; Б. П. Сцепанцоў. Анімацыйны фільм «Шчаўкунок»; Л. Ю. Кошкіна. Анімацыйны фільм «Калядная фантазія».

Р а з д з е л 6
КІНО — ДЗЯСЯТАЯ МУЗА (6 гадзін)

Паходжанне кінамастацтва
(1 гадзіна)

Ад фатаграфіі і карцінкі, якая рухаецца, — да сучаснага кінематографа. Віды кінамастацтва. Асноўныя тэмы ў кіно. 
Гутарка пра адрозненне нямога кінематографа ад гукавога на прыкладзе фільма Ч. Чапліна.
Дыскусія пра тое, што страціла і што набыло кіно са з’яўленнем гуку (колеру).
Мастацка-ілюстрацыйны матэрыял (фрагменты):
Нямое кіно (фрагменты): Тэатр ценяў; Э.-Г. Робертсан. Спектакль «Шкілет» (фатаграфіі); Луі і Агюст Люм’ер. «Прыбыццё поезда», «Паліты палівальшчык»; Бастэр Кітан. «Пудзіла»; Ж. Мельес. «Падарожжа на Месяц»; Г. Ллойд. «Нарэшце ў бяспецы»; Дж. Сміт. «Бабуліна павелічальнае шкло»; Ч. Чаплін. «Малы»; «Агні вялікага горада».
Гук. Колер: В. Флемінг. «Чараўнік краіны Оз»; А. А. Роу. «Канёк-Гарбунок».

Ігравое кіно
(2 гадзіны)
Літаратурны сцэнарый. Кінасцэнарый. Значэнне рэжысёра, кінааператара і мастака (пастаноўшчыка, касцюмера, грымёра) у стварэнні кінавобраза. Майстэрства акцёра ў кіно. 
Этапы работы над фільмам.
Параўнанне кінаверсіі з літаратурнай крыніцай на прыкладах экранізацыі твораў (на выбар).
Віртуальная экскурсія па Нацыянальнай кінастудыі «Беларусьфільм».
Складанне спісу кінапрафесій (па выніках прагляду анімацыйнага фільма Ф. С. Хітрука «Фільм, фільм, фільм»).

Мастацка-ілюстрацыйны матэрыял:
Ігравое кіно (фрагменты): Э. Портэр. «Вялікае аграбленне цягніка»; Д. Лукас. «Зорныя войны»; Р. Земекіс. «Назад у будучыню»; К. Каламбус. «Двухсотгадовы чалавек»; С. Уінсер. «Вызваліце Вілі»; П. Хьюіт. «Гарфілд»; С. Бэран. «Востраў скарбаў»; С. Ф. Бандарчук. «Лёс чалавека»; У. Я. Матыль. «Зорка чароўнага шчасця»; Р. А. Быкаў. «Пудзіла»; С. С. Гаварухін. «Радасці і смутак маленькага лорда»; А. М. Міта. «Казка падарожжаў»; Ю. В. Тарыч. «Лясная быль» (фатаграфіі); В.А. Нікіфараў. «Зімародак»; В. С. Бычкоў. «Здабытак рэспублікі»; Л. А. Нячаеў. «Руды, сумленны, закаханы»; А. В. Турава. «КіндэрВілейскі прывід».

Асаблівасці кінамовы
 (2 гадзіны)
Дзеянне як галоўны сродак выразнасці ў кінамастацтве. Малюнак і гук у фільме. Ролю мантажу ў кінакарціне. Асаблівасці дэкарацый, касцюмаў і грыму ў кіно. Чараўніцтва спецэфектаў.
Конкурс «Хто назаве больш песень з кінафільмаў?».
Музычнае афармленне эпізоду з кінастужкі (анімалістычны жанр).
Агучванне эпізоду з кінастужкі (анімалістычны жанр).
Выкананне эскіза касцюма для персанажа фільма (анімалістычны жанр).
Выкананне эскіза грыму для персанажа фільма (анімалістычны жанр).

Мастацка-ілюстрацыйны матэрыял:
Музыка ў кіно: Х. Бартлет. «Генералы пясчаных кар’ераў» (кампазітар Д. Каімі); П. Джэксан. «Уладар кольцаў: Братэрства Кальца» (кампазітар Г. Шор); Г. Э. Юнгвальд-Хількевіч. «Вышэй за вясёлку» (кампазітар Ю. А. Чарнаўскі); Л. А. Нячаеў. «Прыгоды Бураціна» (кампазітар А. Л. Рыбнікаў). У. Дысней. «Фантазія»; А. Ю. Хржаноўскі. «Леў з сівой барадой» (кампазітар Н. Рота, А. П’яцола); В. Д. Рубінчык. «Вянок санетаў» (кампазитар Я. Глебаў); В.	П. Пяткевіч. Цыкл «Казкі старога піяніна» («Л. ван Бетховен»).
Касцюм, грым: С. Кубрык. «Спартак»; Р. Дорнхельм. «Спартак»; Э. Л. Уэббер. «Кошкі»; Э. Бостан. «Мама»; А. Роу. «Марозка»; В. С. Бычкоў. «Горад майстроў».
Спецэфекты: М. Купер. «Кінг-Конг»; Дж. Гілермін. «Кінг-Конг»; П. Джэксан. «Кінг-Конг»; В. Д. Рубінчык. «Дзікае паляванне караля стаха».

Анімацыйнае кіно
(1 гадзіна)
Спецыфіка вобразнай сістэмы анімацыйнага кіно. Маляваныя і аб’ёмныя персанажы. Арыгінальныя аўтарскія тэхналогіі ў анімацыі.
Распрацоўка сюжэта анімацыйнага фільма. Абмеркаванне работ. 
Выкананне эскіза персанажа (персанажаў) анімацыйнага фільма па распрацаваным сюжэце. Групавая работа.
Музычнае афармленне праекта анімацыйнага фільма.

Мастацка-ілюстрацыйны матэрыял:
Анімацыйнае кіно (фрагменты): Э. Рэйно. «Бедны П’еро»; Э. Коль. «Фантасгармонія»; Дж. С. Блэктан. «Камічныя фазы смешных твараў»; П. Саліван. «Кот Фелікс»; У. Дысней (на выбар); Х. Міядзакі. «Хадзячы замак»; В. А. Старэвіч. «Страказа і муравей»; І. П. Іваноў-Вано. «Казка пра мёртвую чарэўну і сем асілкаў», «Сеча пры Кержанцы»; Л. В. Насыраў. «Паморская быль»; Ю. Б. Нарштэйн. «Чапля і Жораў»; Г. Я. Бардзін. «Адажыа»; І. В. Кадзюкова. «Дзяўчынка з запалкамі», «Калядныя апавяданні. Каляднае»; В. П. Пяткевіч. «Жыло-было дрэва ...»; І. В. Волчак. «Прыгоды Несцеркі»; . В. Кубліцкая. «Песня жаўрука».

Р а з д з е л 7
МАСТАЦТВА «НА КОНЧЫКАХ ПАЛЬЦАЎ» (7 гадзін)

Фатаграфія як від мастацтва
(2 гадзіны)
Выяўленчыя і выразныя магчымасці фатаграфіі. Дакументальная і мастацкая фатаграфія.
Параўнальны аналіз дакументальнай і мастацкай фатаграфіі. Аргументацыя пазіцыі.
Дыскусія на тэму «Фотаздымак ХІХ і ХХІ стагоддзяў: падабенства і адрозненні».
Вуснае сачыненне-эсэ «Я гляджу на фотапейзаж».
Выкананне фотакалажа «Мае захапленні». Абмеркаванне работ. 
Падрыхтоўка прэзентацыі «Мой сямейны фотаальбом».

Мастацка-ілюстрацыйны матэрыял:
Дакументальная фатаграфія: Н. Ньепс. «Від з акна на Le Gras»; Дж. Максвел. «Трохколерная стужка»; Медэр. «Начныя маланкі над Гранд-Каньёнам»; «Шарль Годфры пралятае праз Трыумфальную арку ў Парыжы на сваім самалёце “Nieuport 11» 7 жніўня 1919 года»; С.	 М. Пракудзін-Горскі. «Віцебск. Успенскі кафедральны сабор».
Мастацкая фатаграфія: Ф. Халсман. «Сальвадор Далі з коткамі»; М. С. Напельбаум. «Партрэт балерыны Уланавай»; Л. Дашкевіч. «Партрэт жонкі»; А. Дубінін. «Партрэт Мжэльскай»; В. В. Малышыц. Праект «Беларусь: у абдымках зорак»; А. Маруноў. «Зімовы пейзаж».

Тэлебачанне
 (2 гадзіны)
Кінематограф і тэлебачанне: агульнае і рознае. Асаблівасці тэлевізійнага адлюстравання. Інфармацыйная, пазнавальная і забаўляльная прырода тэлебачання. 
Аналіз папулярных тэлепраектаў.
Эсэ на тэму «Месца тэлебачання ў маім жыцці».
Пісьмо на тэлебачанне «Тэлебачанне, пра якое я мару» (групавая работа).

Мастацка-ілюстрацыйны матэрыял:
Навасныя тэлепраекты: «Навіны культуры» (Расія); «Навіны» (Беларусь).
Пазнавальныя тэлепраекты: «Сілы прыроды», «Блакітная Планета» (ВВС); «Чалавек Свету» (Расія); «Падарожжы дылетанта», «Лабірынты» (Беларусь).
Забаўляльныя тэлепраекты: «Дзве зоркі», «Голас», «Ледніковы перыяд» (Расія); «Я спяваю» (Беларусь).

Камп’ютарнае мастацтва
(3 гадзіны)
Камп’ютар як інструмент мастака.
Магчымасці камп’ютарнага жывапісу і графікі.
Працэс стварэння камп’ютарнай музыкі. Спецыфіка камп’ютарнай анімацыі. Месца камп’ютарных гульняў у сучаснай культуры.
Гутарка на тэму «Сродкі мастацкай выразнасці мастака камп’ютарнай графікі».
Выкананне эскіза рэкламы адной з падзей жыцця класа, школы.
Выкананне эскіза паштовай маркі (паштоўкі, этыкеткі) на тэму мастацтва.
Падбор музычных твораў, сугучных выявам лічбавага жывапісу.

Мастацка-ілюстрацыйны матэрыял:
Кам’ютарны графіка: С. Тэрон. Цыкл «Іншыя светы» (Паўднёвая Афрыка); Д. Фьерро-Перэс. «Немагчымая каханне» (Іспанія); Т. Хонц. «Перапоўнены горад» (Чэхія); А. Грышын. «Горы ў перадсвітальнай смузе» (Расія); А. Чэбоха. «Бясконцыя мары», «Царства фантазіі» (Расія); А. Ісачанка. «Дзюны» (Беларусь).
Камп’ютарная музыка: Т. Дрым. «Да вячэрняй зоркі»; Ж. М. Жар. «Этнікалор»; Група «Спэйс». «Чароўны палёт»; Вангепс. «Рай і Пекла» (ч. 1); Р. Майлз. «Дзеці»; Э. М. Арцем’еў. Музыка да фільма А. С. Канчалоўскага «Сібірыяда»; Групы «ППК», «Адраджэнне» (Расія).
Камп’ютарная анімацыя: В. Мінахін, М. Канстанцінаў. «Котачка»; С. Спілберг. «Парк Юрскага перыяду»; Р. Земекіс. «Калядная гісторыя»; Дж. Кэмеран. «Аватар»; Энг Лі. «Жыццё Пі»; А. В. Турава. «Рыжык у Зазяркаллі».

Паўтарэнне і падагульненне. Творчы праект
(2 гадзіны)
Асноўныя тэмы ў мастацтве. Асноўныя віды і жанры мастацтва.
Выразныя сродкі асноўных відаў мастацтва.
Выстава работ (праектаў) вучняў.
Прэзентацыя і абарона работ (праектаў).

АСНОЎНЫЯ ПАТРАБАВАННІ
ДА ВЫНІКАЎ ВУЧЭБНАЙ ДЗЕЙНАСЦІ ВУЧНЯЎ
У выніку засваення зместу 
вучні павінны  м е ц ь у я ў л е н н е:
пра паходжанне мастацтва;
ролю і месца мастака ў свеце мастацкай культуры;
тэматычнай разнастайнасці мастацтва;
месца і ролю мастацтва ў жыцці чалавека, сям’і, грамадства;
асаблівасці нацыянальнай культуры;
вучні павінны  в е д а ц ь:
асноўныя тэмы мастацтва;
асноўныя віды і жанры мастацтва;
асноўныя сродкі мастацкай выразнасці ў розных відах мастацтва;
вучні павінны  у м е ц ь:
вызначаць тэму мастацкага твора;
дыферэнцыраваць мастацкія творы па відах і жанрах мастацтва;
выказваць і абгрунтоўваць свае адносіны да твора мастацтва;
выяўляць асацыятыўныя сувязі мастацкага твора з жыццядзейнасцю чалавека, навакольным светам;
увасабляць мастацкі вобраз у розных відах мастацка-творчай дзейнасці;
вучні павінны  в а л о д а ц ь:
навыкамі пошуку і крытычнага адбору мастацтвазнаўчай інфармацыі ў крыніцах рознага тыпу.
 


VII клас

ЗМЕСТ ВУЧЭБНАГА ПРАДМЕТА
(35 гадзін)

Раздзел 1
У ПОШУКАХ ПРЫГАЖОСЦІ: МАСТАЦТВА 
ПЕРШАБЫТНЫХ ЧАСОЎ 
(5 гадзін)

Мастацтва першабытнай эпохі: пасланне нашчадкам 
(1 гадзіна)
З’яўленне мастацтва. Сінкрэтызм першабытнай культуры. Сувязь першабытнага мастацтва і вераванняў. Міф — аснова першабытных уяўленняў пра свет. Шлях ад пераймання прыроды да творчасці. Першыя наскальныя выявы як праява творчай дзейнасці першабытнага чалавека. Выявы слядоў рук.
Сюжэты і вобразы першабытнага мастацтва як універсальная аснова сусветнай мастацкай культуры.
Дыскусія на тэму «Чаму папулярныя міфы».
Вуснае сачыненне на тэму «Міф пра...» (знак задыяка, назву горада, ракі).
Выкананне малюнка (тэма на выбар) у стылістыцы першабытнага мастацтва.

Мастацка-ілюстрацыйны матэрыял
Роспісы пячоры Ласко (Францыя), палеаліт; Прыклады грабеньчата-ямкавай керамікі, неаліт; Каралі з Дольніх Вестаніц (Паўднёвая Маравія, Чэхія), палеаліт; Малюнкі «макарона» з пячоры Альтаміра (Іспанія), палеаліт; Прыклады адбіткаў рук у пячорах палеаліту; Наскальныя малюнкі (піктаграмы, гравіроўка) («Пячора тысячы мамантаў», Руфіньяк, Францыя), палеаліт; Сунгірскі конік (Уладзімірская вобл., Расія), 25—30 тыс. да н. э.; «Бізон, які аблізвае свой бок» (пячора Ла-Мадлен, Францыя), каля 17—20 тыс. да н. э.; Галава жывёлы на абломку аленевага рога (пячора Пекарна, каля г. Брно, Чэхія), 15—8 тыс. да н. э.
Адлюстраванне першабытнага мастацтва ў культуры наступных эпох: Р. Кіплінг. «Кошка, которая гуляла сама по себе»; Янка Маўр. «Чалавек ідзе»; П. Клее. «Смерць і агонь», 1940; Б. Бартак. «Варварскае алегра»; І. Ф. Стравінскі. Балет «Вясна свяшчэнная» («Вясновая варажба. Скокі фарсух»). 

Сюжэты і вобразы першабытных выяў (1 гадзіна)
Скульптурныя выявы жывёл як частка рытуалу. Натуралістычнасць і праўдзівасць выяў у пячорных роспісах і малюнках. 
Увасабленне вобраза чалавека ў скульптуры. Палеалітычныя Венеры як сімвал урадлівасці. Ідалы як частка рытуальнай прасторы. Феномен і загадка кікладскіх ідалаў. Вобраз чалавека ў роспісах пячор. Сюжэты палявання, выгану жывёлы, танца ў пячорных роспісах.
Актуальнасць галоўных тэм мастацтва ад першабытнасці да нашых дзён.
Параўнанне асаблівасцей увасаблення вобраза жывёлы і чалавека (на выбар) у творах мінулага і сучаснасці.
Выкананне жывапіснай кампазіцыі з выявай адной або некалькіх жывёл у стылістыцы наскальнага жывапісу.


Мастацка-ілюстрацыйны матэрыял
Выява жывёл на сценах пячор Шавэ і Ласко (Францыя), палеаліт; «Алені, якія пераходзяць праз раку», гравіроўка на розе (грот Лартэ, Францыя), неаліт; Скульптура «Мядзведзь» (пячора Мантэспан, Францыя), палеаліт; Прыклады палеалітычных Венер, палеаліт; Венера з Касцёнак (Расія), палеаліт; Вялікі Шыгірскі ідал (Свярдлоўская вобл., Расія), мезаліт; Ідалы з Кікладскіх астравоў, фрагменты роспісаў (цясніна Тасілін-Аджэр, Алжыр), 6—2 тыс. да н. э.
Адлюстраванне першабытнага мастацтва ў культуры наступных эпох: Г. Мур. «Маці і дзіця», 1930-я гг.; Р. Кіплінг. Казка «Как было написано первое письмо».

Асваенне прасторы: зараджэнне архітэктуры (1 гадзіна)
Узаемадзеянне чалавека з навакольнай прасторай. Асаблівасці першабытных архітэктурных першаэлементаў. Жыллё першабытнага чалавека. Зямлянкі, паўзямлянкі. Стаянкі, паселішчы, гарадзішчы: кампазіцыйная структура, асаблівасці жылля і ўмацаванняў. Першыя спробы будаўніцтва.
Культавая архітэктура. Пахаванні: грабніцы і курганы.
Мегалітычныя збудаванні (менгіры, дальмены, кромлехі).
Стонхендж: загадкі і версіі паходжання.
Конкурс на найбольш цікавую версію паходжання (прызначэння) дальменаў (групавая работа).
Параўнанне архітэктурных збудаванняў першабытнай эпохі ў розных рэгіёнах. 
Выкананне эскізнага малюнка сучаснага дома з элементамі жылля першабытнага чалавека.

Мастацка-ілюстрацыйны матэрыял
Менгіры (Францыя), неаліт; Дальмены (Заходні Каўказ), неаліт; Дальмены (Францыя), неаліт; Кромлех Стонхендж (Англія), 3—2 тыс. да н. э.; Вішапы (Аждаха-юрт, Гегамскі хрыбет, Арменія), каля 2 тыс. да н. э.
Адлюстраванне першабытнага мастацтва ў культуры наступных эпох: Э. Д’Эрвільі. Аповесць «Прыгоды дагістарычнага хлопчыка»; Музей валуноў (Мінск).

Мастацтва першабытных часоў на беларускіх землях 
(2 гадзіны)
Мастацтва першабытных часоў на беларускіх землях. Мастацтва першабытных часоў як адлюстраванне светапогляду першабытнага чалавека. Прыклады старажытнай пластыкі са стаянак на тэрыторыі Беларусі. Увасабленне вобразаў жывёлы і чалавека ў вырабах з косці і дрэва. Арнаментацыя керамікі. Творы ювелірнага мастацтва.
Паганская культура на беларускіх землях. Культавыя збудаванні і манументальная скульптура. Мастацкая культура этнічных супольнасцей крывічоў, дрыгавічоў і радзімічаў. Дэкаратыўна-прыкладное мастацтва: ювелірныя вырабы, дробная пластыка.
Працы сучасных мастакоў-керамістаў, жывапісцаў, натхнёныя ўзорамі старажытнага мастацтва і беларускай міфалогіяй.
Складанне апавядання-апісання вобразаў Вялеса, Перуна, Ярылы і інш.
Гутарка на тэму «У якіх абрадах ці святах я ўдзельнічаў».
Выкананне эскіза цацкі або бірулькі (матэрыял і тэхніка на выбар) па матывах зааморфнай пластыкі.

Мастацка-ілюстрацыйны матэрыял
Пластыка і гравіроўка: Гравіраваныя арнаментам пласціны з палеалітычнай стаянкі Юравічы; Гравіраваная костка з выявай жывёлы з мезалітычнай стаянкі Азёрнае; Неалітычная гравіраваная выява чалавека са стаянкі Азёрнае-2; Прадметы, знойдзеныя на неалітычнай стаянцы Асавец (статуэткі лася, змейкі, галава ка-чачкі, антрапаморфныя выявы з косці і дрэва); Каменныя статуі канца 1 тыс. н. э.: Шклоўскі ідал, Слонімскі ідал, Даўгінаўскі ідал.
Дэкаратыўна-прыкладное мастацтва: Фрагменты керамікі старажытных археалагічных культур на тэрыторыі Беларусі; Арнаментаваныя кераміка і прылады працы бронзавага веку; Упрыгажэнні жалезнага веку з меднага сплаву: фібулы, лунніцы, бранзалеты і інш. 
Упрыгажэнні племянных аб’яднанняў канца 1 тыс. н. э.: скроневыя кольцы, фібулы, грыўні і інш.; Металічныя і касцяныя падвескі ў выглядзе жывёл; Упрыгажэнні са шкла.
Збудаванні і манументальная скульптура: Палеалітычнае жыллё на стаянцы Юравічы; Гарадзішчы жалезнага веку (гарадзішча Нікадзімава і інш.); Культавае збудаванне на возеры Янава. 
Адлюстраванне першабытнага мастацтва ў культуры наступных эпох: Матывы старажытнага мастацтва і міфалогіі ў працах сучасных мастакоў.

Раздзел 2
МАСТАЦТВА, ЗАСТЫЛАЕ НА ТЫСЯЧАГОДДЗІ:
СТАРАЖЫТНЫ ЕГІПЕТ 
(4 гадзіны)

Царства вечнасці: сюжэты і вобразы ў выяўленчым мастацтве 
Старажытнага Егіпта (3 гадзіны)

Ідэі вечнага жыцця ў старажытнаегіпецкай архітэктуры. Рытуальна-магічныя асновы мастацтва Старажытнага Егіпта. Старажытнаегіпецкія грабніцы. Піраміды ў Гізе — найстаражытнейшыя архітэктурныя помнікі Егіпта. Статуя сфінкса ў комплексе пірамід. Храмы Амона-Ра ў Карнаку і Луксоры: мастацкі вобраз і асаблівасці кампазіцыі.
Сюжэты і вобразы ў выяўленчым мастацтве Старажытнага Егіпта. Мастацкі канон у выяўленчым мастацтве Старажытнага Егіпта. Манументальнасць у жывапісных і скульптурных творах. Адлюстраванне рэальнага жыцця і прадметнага свету ў роспісе грабніц. Памінальныя статуі як лепшыя ўзоры старажытнаегіпецкага партрэта. Статуі пісараў. Асаблівасці старажытнаегіпецкага рэльефу.
Дэкаратыўна-прыкладное мастацтва Старажытнага Егіпта. Напрамкі дэкаратыўна-прыкладнога мастацтва Старажытнага Егіпта: кераміка, фаянс, шкларобства, разьба па камені і дрэве. Выдатныя творы мастацкіх рамёстваў — посуд, адзенне, упрыгажэнні і амулеты. Мастацкія скарбы грабніцы Тутанхамона.
Праявы асаблівасцей старажытнаегіпецкага мастацтва ў мастацкай культуры наступных эпох.
Складанне партрэтнай галерэі старажытнаегіпецкіх багоў.
Падрыхтоўка прэзентацыі на тэму «Падарожжа па Егіпце», або «Дзе я хацеў бы пабываць у Егіпце».
Замалёўка-рэканструкцыя храма Амона-Ра ці інш.
Складанне табліцы «Асаблівасці мастацкага канону ў старажытнаегіпецкім мастацтве».
Выкананне аб’ёмнай фігуркі сфінкса (матэрыял на выбар).
Замалёўка фігуры фараона ў адпаведнасці з канонам (тэхніка на выбар).
Выкананне эскіза прадмета дэкаратыўна-прыкладнога мастацтва (посуду, мэблі і інш.) у стылістыцы старажытнаегіпецкіх майстроў.
Праект-даследаванне «Якія дасягненні старажытнаегіпецкай культуры выкарыстоўвае сучасны чалавек» (групавая работа).

Мастацка-ілюстрацыйны матэрыял
Архітэктура: Піраміда фараона Джосера (Сакара), 28 ст.  да н. э.; Піраміды Хеопса, Хефрэна і Мікерына (Гіза), 27 ст. да н. э.; Вялікі Сфінкс фараона Хефрэна (Гіза), 27 ст. да н. э.; Храм царыцы Хатшэпсут (Дэйр эль-Бахры), 15 ст. да н. э.; Храм Амона (Карнак), 15—13 стст. да н. э.; Храм Амона (Луксор), 15 ст. да н. э.; Алея сфінксаў (Карнак), 15—13 стст. да н. э.
Жывапіс: Выявы бога Асірыса. Фрагменты з «Кнігі мёртвых», 16—11 стст. да н. э.; Папірус Ані. «Суд Асірыса», 16—11 стст.  да н. э.; Роспіс з грабніцы «Паляванне ў нільскіх зарасніках» (Фівы), 15—14 стст. да н. э.; Роспіс з грабніцы «Егіпцянка», 14 ст. да н. э.; Малюнкі на астраканах; Роспіс з грабніцы Хнумхатэпа «Збор пладоў» (Бэні-Хасан), 20 ст. да н. э.; Роспіс у грабніцы «Егіпецкія сяляне, якія збіраюць папірус» (Дэйр эль-Медынэ); Роспіс з грабніцы Хнумхатэпа «Кармленне антылоп» (Бэні-Хасан), 20 ст. да н. э. 
Скульптура: Статуя фараона Хефрэна (Гіза), 27 ст. да н. э.; Статуі Рахатэпа і яго спадарожніцы Нафрэт (Мейдум), 3 тыс. да н. э.; Статуя Ранафера з грабніцы ў Сакары, 3 тыс. да н. э.; Рэльеф «Дойлід Хесіра», 3 тыс. да н. э.; «Нубійскія воіны», драўляныя скульптуры з грабніцы ў Асьюце, 3—2 тыс. да н. э.; Статуя пісара Каі (Сакара), 25 ст. да н. э.; Рэльефы грабніцы Ці і Птахатэпа ў Сакары, 3 тыс. да н. э.; Рэльеф «Жураўлі» (Сакара), 3 тыс. да н. э.; Скульптурны партрэт карліка Сенэба з сям’ёй; Статуі фараона Аменхатэпа III (Фівы), 15 ст. да н. э.; Статуя Хатшэпсут з храма ў Дэйр эль-Бахры, 15 ст. да н. э.; Рэльеф «Эхнатон з сям’ёй» (Ахет-Атон), 14 ст. да н. э.; Рэльеф «Дачка Эхнатона з мужам» (АхетАтон), 14 ст. да н. э.; Тутмес. Бюст царыцы Неферціці (Ахет-Атон), 14 ст. да н. э.
Дэкаратыўна-прыкладное мастацтва: Ваза, размаляваная тэракота, 4 тыс. да н. э.; Каменная пасудзіна ў выглядзе качкі, 21—18 стст. да н. э.; Пектараль Сенусерта III, 19 ст. да н. э.; Падвеска з выявай жука скарабея, 20—18 стст. да н. э.; Бранзалеты фараона Рамсеса ІІ, 15 ст. да н. э.; Пектараль «Месячная ладдзя, якая плыве па возеры з лілеямі», 14 ст. да н. э.; Куфэрак з грабніцы Тутанхамона (Фівы), 14 ст. да н. э.; Алебастравая пасудзіна з грабніцы Тутанхамона (Фівы), 14 ст. да н. э.; Залаты трон Тутанхамона, 14 ст. да н. э.; Залатая пахавальная маска Тутанхамона (Фівы), 14 ст. да н. э.; Сандалі фараона Тутанхамона, 14 ст. да н. э.; Фаянсавая статуэтка «Гіпапатам», 21—20 стст. да н. э.; Фаянсавая «талерка Нуна» з выявай вадзяных лілей і масак багіні Хатхор, 15 ст. да н. э.; Керамічная пляшка з вадою ў форме казы, 16—15 ст. да н. э.; Шкляны флакон, 2 тыс. да н. э.
Адлюстраванне старажытнаегіпецкага мастацтва ў культуры наступных эпох: Сеўрская фарфоравая мануфактура. Егіпецкі сервіз, 1802—1804 гг.; Архіт. П. А. Арышаў, В. С. Васількоўскі, скульп. П. П. Сакалоў. Егіпецкі мост (Санкт-Пецярбург); Архіт. Г. У. Заборскі, В. А. Кароль, скульп. З. І. Азгур, А. А. Бембель, А. К. Глебаў, С. І. Селіханаў. Манумент Перамогі (абеліск) (Мінск), 1954.

Загадкі Старажытнага Егіпта: літаратура і музыка (1 гадзіна)

Старажытнаегіпецкая міфалогія. Старажытнаегіпецкія апавяданні і казкі. Рэлігійныя гімны і павучанні як асноўныя жанры літаратуры. Нараджэнне пісьменства. Іерогліфы — аснова старажытнаегіпецкага пісьменства.
Узаемасувязь музычнага мастацтва з рэлігійнымі абрадамі, масавымі святкаваннямі. Музычныя інструменты.
Выявы пісараў і музыкаў у скульптуры і жывапісе.
Гутарка — абмеркаванне ладу жыцця егіпцяніна старажытных часоў.
Мастацкі пераказ старажытнаегіпецкага міфа (на выбар) з выкарыстаннем ілюстрацый (групавая работа).
Конкурс на лепшы малюнак егіпецкіх іерогліфаў (матэрыял на выбар).

Мастацка-ілюстрацыйны матэрыял
Скульптура: Рэльеф «Пісары з інструментамі для пісьма»; Стэла егіпецкай прынцэсы Неферэціябет з грабніцы з іерогліфамі (Гіза), каля 25 ст. да н. э.; Рэльеф «Сляпы арфіст» з грабніцы Па-Атэн-емхеба (Сакара), сяр. 3 тыс. да н. э.
Жывапіс: Роспіс з грабніцы Рэхміра «Музыкі» (Фівы), 15 ст. да н. э.; Роспіс з грабніцы Нахта «Сляпы арфіст» (Фівы), 15 ст. да н. э.
Літаратура: Папірус «Сказание Синухё» (сюжэт), 20—17 стст. да н. э.; Папірус «Сказка о потерпевшем кораблекрушение» (сюжэт), 20—17 стст. да н. э.
Адлюстраванне старажытнаегіпецкага мастацтва ў культуры наступных эпох: Егіпецкая «Сказка о потерпевшем кораблекрушение» як сюжэтная аснова казкі «Семь путешествий Синдбада-морехода».

Раздзел 3
МАСТАЦТВА ПРАЗ ТЫСЯЧЫ ГАДОЎ: СТАРАЖЫТНЫ УСХОД 
(8 гадзін)

Фантастычныя вобразы ў мастацтве Месапатаміі 
(3 гадзіны)

Шумеры: цывілізацыя гліны. Архітэктура шумераў: палацы, храмавыя вежы-зікураты. Скульптура: выявы жывёл, багоў, цароў. Майстэрства рамеснікаў у працы з глінай, камнем, каштоўнымі матэрыяламі. Развіццё пісьменства і літаратура. «Эпос о Гильгамеше» — найстаражытнейшы твор літаратуры, паэма пра сяброўства і подзвігі. Музычныя інструменты шумераў — сведчанне найстаражытнейшай музычнай культуры.
Мастацтва Вавілона: «брама бога». Шумерскае і вавілонскае мастацтва: пераемнасць традыцый. Стэлы як помнікі манументальнага мастацтва. Круглыя скульптуры. Асаблівасці новававілонскай архітэктуры. Стварэнне найбуйнейшага гарадскога і палацава-храмавага комплексу. Цуд свету «Вісячыя сады». Сінтэз архітэктуры і дэкаратыўнага мастацтва. Творы дэкаратыўна-прыкладнога мастацтва.
Мастацтва Асірыі — адлюстраванне ваеннай сілы і ўлады кіраўнікоў. Гарады і царскія палацы Асірыі. Сюжэты дэкаратыўных рэльефаў: сцэны бітваў, палявання, прыдворнага жыцця. Статуі асірыйскіх цароў. Выявы рэальных і фантастычных жывёл у асірыйскім мастацтве. Творы дэкаратыўна-прыкладнога мастацтва: ювелірныя ўпрыгажэнні, разьба па слановай косці, вышыўка.
Чытанне фрагментаў «Эпоса о Гильгамеше» ў перакладзе М. С. Гумілёва. Абмеркаванне асноўных сюжэтных ліній.
Замалёўка-рэканструкцыя зікурата ва Уры, «Вісячых садоў» ці інш.
Гутарка на тэму «Што запазычылі вавілоняне ў культуры шумераў».
Падрыхтоўка прэзентацыі «Выявы жывёл у мастацтве Вавілона».
Вуснае сачыненне на тэму «Значэнне Ніневійскай бібліятэкі».

Мастацка-ілюстрацыйны матэрыял
Архітэктура: Зікурат (Ур), 21 ст. да н. э.; Зікурат Этэменанкі (рэканструкцыя), 7 ст. да н. э.; Палац Ашурнасірапала II у Кальху (Німрудзе); Палац Саргона ІІ (Дур-Шарукін), 8 ст. да н. э.; Панарама Вавілона (рэканструкцыя); «Вісячыя сады» (варыянты рэканструкцыі) (Вавілон); Макет «Дарога Працэсій»; Стэла цара Хамурапі, 18 ст. да н. э.; Стэла цара Ашурнас II; ірапала II; Вароты багіні Іштар (Вавілон), 6 ст. да н. э. (рэканструкцыя); Гарады Дур-Шарукін і Ніневія (рэканструкцыі); Вароты Ніневіі (рэканструкцыя). 
Скульптура: «Стэла каршуноў», 3 тыс. да н. э.; Галава Саргона Вялікага (Ніневія), 23 ст. да н. э.; Статуя Гудзея, кіраўніка Лагаша, 22 ст. да н. э.; Медная статуэтка цара Ур-Намы — будаўніка зікурата (Ур), 3 тыс. да н. э.; Храмавая фігурка чыноўніка Эбіх-іля з Мары; 3 тыс. да н. э.; Статуя багіні Іштар (Мары), 18 ст. да н. э.; Партрэт цара Хамурапі, 18 ст. да н. э.; Рэльеф «Чалавек з казлянём» з палаца цара Саргона ІІ (Дур-Шарукін), 8 ст. да н. э.; Рэльеф «Воін, які вядзе каня» з палаца Саргона ІІ (Дур-Шарукін), 8 ст. да н. э.; Статуі крылатых быкоў — шэду — з палаца цара Саргона ІІ (Дур-Шарукін),  8 ст. да н. э.; Рэльефныя ўпрыгажэнні з Паўночнага палаца Ніневіі; Рэльеф «Вялікае львінае паляванне», 7 ст. да н. э.
Дэкаратыўна-прыкладное мастацтва: Цыліндрычная пячатка Саргона, 1—3 тыс. да н. э.; «Гільгамеш змагаецца з быком». Адбітак з цыліндрычнай пячаткі, 3 тыс. да н. э.; Штандар з Ура, 26 ст. да н. э.; Арфа, 3 тыс. да н. э.; Элементы касцюма царыцы Пуабі, каля 26 ст. да н. э.; Выява жывёл на Варотах багіні Іштар (Вавілон), 6 ст. да н. э.
Літаратура: Прысвячальны надпіс на каменнай таблічцы з Шумера, 25 ст. да н. э.; «Эпос о Гильгамеше» (сюжэт), 18—17 стст. да н. э. 
Адлюстраванне мастацтва Месапатаміі ў культуры наступных эпох: П. Брэйгель Старэйшы. «Вавілонская вежа», 1563; Р. Сілверберг. «Царь Гильгамеш» (сюжэт); С. Лем. «Гигамеш» (сюжэт). 

Мастацтва Старажытнага Ірана — услаўленне магутнасці цара 
і яго дзяржавы (1 гадзіна)

Вытокі стылю старажытнаіранскага (ахеменідскага) выяўленчага мастацтва. Своеасаблівае выкарыстанне ў Старажытным Іране мастацкай спадчыны розных культур. Парадная палацавая архітэктура. Сюжэты каменных рэльефаў: культавыя і прыдворныя цырымоніі, чароды воінаў і даннікаў. Тэхнікі гравіроўкі і чаканкі. Зааморфныя і раслінныя матывы ў ювелірных вырабах. Разныя каменныя пячаткі.
Гутарка на тэму «Сюжэты і вобразы ў мастацтве Старажытнага Ірана».
Праект-даследаванне «Якія дасягненні культуры Двурэчча выкарыстоўвае сучасны чалавек» (групавая работа). 
Мастацка-ілюстрацыйны матэрыял
Архітэктура: Грабніца цара Кіра, 6 ст. да н. э.; Скальныя грабніцы цара Дарыя і яго пераемнікаў (Накш-і-Рустам), 5 ст. да н. э.; Палацы ў Персепалі і Сузах, 6—4 стст. да н. э. 
Скульптура: Рэльефныя кампазіцыі ў палацы Артаксеркса І (Персепаль); Калона ў Палацы ў Сузах, 4 ст. да н. э.
Дэкаратыўна-прыкладное мастацтва: Залаты рытон, 5 ст. да н. э.; Залаты бранзалет з галовамі грыфонаў, 5—4 стст. да н. э.; Кінжал з ручкай у выглядзе львоў, 5—4 стст. да н. э.

Ідэалы прыгажосці ў мастацтве Старажытнай Індыі 
(2 гадзіны)

Культура Харапы як калыска мастацтва Старажытнай Індыі. Планіроўка гарадоў Харапы, асноўныя тыпы збудаванняў. Ганчарнае мастацтва. Каменныя пячаткі з выявамі жывёл і фантастычных істот. Вобраз чалавека ў скульптуры. Ювелірнае мастацтва.
Мастацтва Старажытнай Індыі. Роля рэлігіі ў развіцці культуры Старажытнай Індыі. Літаратурныя помнікі Старажытнай Індыі як крыніца ведаў пра яе мастацкую культуру. «Сказание о Раме» як адзін з самых папулярных сюжэтаў індыйскага мастацтва. Культавая архітэктура Старажытнай Індыі. Будыйскія Ступы як захавальнікі свяшчэнных каштоўнасцей. Пячорныя храмы чайцьі. Каменныя калоны Стамбха. Выявы святочных шэсцяў і цырымоній ва ўнутраным і знешнім убранні храмаў. Вобразы багоў і жывёл у скульптуры. Ювелірнае мастацтва і вырабы з бронзы. 
Старажытныя абрады і святы ў сучаснай культуры Індыі.
Гутарка на тэму «Адрозненне архітэктуры Харапы ад архітэктуры іншых краін Старажытнага свету».
Чытанне і пераказ сюжэта «Сказания о Раме». Абмеркаванне асноўных сюжэтных ліній.
Замалёўка старажытнаіндыйскага свята. Абмеркаванне работ.
Стварэнне эскіза пакрывала з індыйскімі дэкаратыўнымі матывамі (сланы, узор «індыйскі агурок» і інш.). Абмеркаванне работ. 
Праект-даследаванне «Якія дасягненні культуры Старажытнай Індыі выкарыстоўвае сучасны чалавек» (групавая работа).
Мастацка-ілюстрацыйны матэрыял
Архітэктура: Руіны г. Харапа і Махенджа-Дара; Ступа (Санчы), 3 ст. да н. э.; Храмава-пячорны комплекс (Карлі), 2 ст. да н. э.; Храмава-пячорны комплекс (Аджанта), 2 ст. да н. э. — 5 ст.
Жывапіс: Фрэскі Аджанты, 2 ст. да н. э. — 5 ст.
Скульптура: Ільвіная капітэль з калоны Ашокі (Сарнатх), 3 ст. да н. э.; Скульптуры і рэльефы ў храмах Аджанты, 2 ст. да н. э. —  5 ст.; Шматфігурныя рэльефы на ўсходняй браме ступы (Санчы),  1 ст. да н. э.; Статуя Буды (Таксіль), 2 ст.; Скульптура «Геній з кветкамі» (Гада), 3—4 стст. 
Дэкаратыўна-прыкладное мастацтва: Статуэтка жраца (Махенджа-Дара), 3—2 тыс. да н. э.; Бронзавая статуэтка «Дзяўчына, якая танцуе» (Махенджа-Дара), 3 тыс. да н. э.; Дзіцячая цацка (Харапа); Шахматы (Харапа), 3 тыс. да н. э.; Цыліндрычныя пячаткі з г. Махенджа-Дара, 3 тыс. да н. э.; Царскія завушніцы эпохі праўлення Сатаваханаў (Андхра-Прадэш), 1 ст. да н. э.
Музыка: Музыка «рага».
Адлюстраванне мастацтва Старажытнай Індыі ў культуры наступных эпох: Р. Гіл. «Дзяўчына, якая танцуе». Копія роспісу пячоры Аджанты, 19 ст.; С. В. Сахарноў. «Сказание о Раме, Сите и летающей обезьяне Хануме»; Традыцыйнае тэатральна-танцавальнае прадстаўленне катхакалі; Музыка індыйскага кіно; «Бітлз» і індыйская музыка; Рэж. Р Мохан, Ю Сако, К. Саскі. Мультфільм «Рамаяна. Легенда пра царэвіча Раму», 1992.

Мастацтва Старажытнага Кітая: мудрасць і сузіральнасць
(2 гадзіны)

Мастацтва Старажытнага Кітая: прыгажосць у дэталях. Уплыў канфуцыянства на развіццё мастацкай культуры Кітая. Літаратурная спадчына Канфуцыя. Мастацтва каліграфіі. Паэтызацыя прыроднага свету ў жывапісе на скрутках. Вынаходлівасць у дэкаратыўна-прыкладным мастацтве (кераміка, шоўк). Бронзавыя пасудзіны. Кітайскі фарфор — вяршыня дэкаратыўна-прыкладнога кітайскага мастацтва.
Манументальнасць архітэктуры і скульптуры Старажытнага Кітая. Вялікая Кітайская сцяна як унікальны ўзор абарончага дойлідства. Пахавальныя комплексы. Вобразы воінаў у падземным комплексе імператара Цынь Шыхуандзі. Жыллё з яруснымі дахамі як правобраз архітэктуры культавага і грамадскага прызначэння. Пагады як узор храмавай архітэктуры. Каменная брама Пайлоў.
Старажытныя тэатралізаваныя прадстаўленні Кітая: «Гульні з ільвамі», «Шэсце з цмокам».
Гутарка пра асаблівасці старажытнакітайскай мастацкай культуры.
Выкананне эскіза знака-сімвала ў стылі кітайскіх іерогліфаў.
Конкурс-даследаванне «Цікавыя гісторыі і легенды пра Вялікую Кітайскую сцяну» (групавая работа).
Выкананне эскіза (макета) старажытнакітайскай пагады (групавая работа) (матэрыял на выбар).
Замалёўка аднаго з персанажаў тэатралізаванага прадстаўлення Старажытнага Кітая. Абмеркаванне работ.
Праект-даследаванне «Якія дасягненні культуры Старажытнага Кітая выкарыстоўвае сучасны чалавек» (групавая работа).

Мастацка-ілюстрацыйны матэрыял
Архітэктура: Падземны комплекс імператара Цынь Шыхуандзі, 3 ст. да н. э.; Вялікая Кітайская сцяна, 3 ст. да н. э. — 17 ст.; Пагада Сун’юэсы ля гары Суншань, 6 ст.; Пайлоў (Шаалінь), 5 ст.
Жывапіс: Ван Січжы. «Ліст пасля снегу» (копія), 4 ст. да н. э.; «Коннік верхам на цмоку», 5—3 стст. да н. э.; «Дама з цмокам і феніксам»; Гу Кайчжы. «Фея ракі Ло», «Павучанні старэйшай прыдворнай дамы», 4 ст.
Скульптура: Бронзавая статуя чалавека (Саньсіндуй), 12 ст. да н. э.; «Тэракотавая армія» Цынь Шыхуандзі, 3 ст. да н. э.; Тэракотавыя статуэткі дзяўчат, 3 ст. да н. э. 
Дэкаратыўна-прыкладное мастацтва: Кітайскія іерогліфы на панцыры чарапахі, 2 тыс. да н. э.; Керамічныя пасудзіны Яншаа, 3 тыс. да н. э.; Бронзавыя пасудзіны, 2 тыс. да н. э.; Мадэль кітайскага жылога дома. Паліваная кераміка, 1—2 стст.
Літаратура: Цао Чжы. «Фея реки Ло».
Адлюстраванне мастацтва Старажытнага Кітая ў культуры наступных эпох: К. Дэбюсі. «Пагады» («Эстамп № 1»); Кітайская традыцыйная музыка; Шэсці з цмокам і цыркавыя танцы кітайскіх «ільвоў»; У Гуаньчжун. «Вялікая сцяна», 1986.

Раздзел 4
АТЛАНТЫ І КАРЫЯТЫДЫ: 
МАСТАЦТВА СТАРАЖЫТНАЙ ГРЭЦЫІ
(9 гадзін)

Мастацкая фантазія крыта-мікенскага мастацтва (1 гадзіна)

Загадкавая цывілізацыя Старажытнага Крыта. Лабірынты палацавага комплексу ў Кносе. Цыклапічныя сцены Старажытных Мікен і Тырынфа. 
Разнастайнасць сюжэтаў фрэскавага жывапісу — абрады і святы, прыродны і жывёльны свет, вобраз чалавека.
Асаблівасці дэкаратыўна-прыкладнога мастацтва крыта-мікенскага перыяду: керамічны посуд, рытоны, двухбаковыя баявыя 
сякеркі (лабрысы), ювелірныя вырабы.
Легенда пра Мінатаўра: пераасэнсаванне крыта-мікенскіх сюжэтаў і вобразаў у культуры наступных эпох.
Гутарка — абмеркаванне асноўных тэм крыта-мікенскага выяўленчага мастацтва.
Конкурс-даследаванне «Лабірынты палацавых комплексаў: мінулае і сучаснасць».
Падрыхтоўка відэашэрага помнікаў архітэктуры крыта-мікенскага перыяду (у розных ракурсах і розных часавых адрэзках).
Замалёўка аднаго з прадметаў дэкаратыўна-прыкладнога мастацтва (рытон, лабрыс і інш.).

Мастацка-ілюстрацыйны матэрыял
Архітэктура: Кноскі палац (в. Крыт), 2 тыс. да н. э.; Палац Фэста (в. Крыт), 2 тыс. да н. э.; Палац у Тырынфе, 13 ст. да н. э.; Ільвіныя вароты (Мікены), 14 ст. да н. э.; Грабніца Агамемнана (Мікены), 14 ст. да н. э.
Жывапіс: Фрэска «Сіняя птушка» (Кноскі палац), 16 ст. да н. э.; Фрэска «Гульні з быком» (Кноскі палац), 16 ст. да н. э.; Фрэска «Дамы ў блакітным» (Кноскі палац), сяр. 2 тыс. да н. э.; Фрэска «Марская экспедыцыя» (Заходні дом, в. Фера), сяр. 2 тыс. да н. э.; Фрэска «Мікенянка» (Мікены), 13 ст. да н. э.
Дэкаратыўна-прыкладное мастацтва: Керамічныя вазы (Фэст), каля 1850—1700 гг. да н. э.; Маска Агамемнана (Мікены), 14 ст. да н. э.; Ваза з воінамі (Мікены), 13 ст. да н. э.; Псеўдаамфара з грабніцы (в. Кос), 12 ст. да н. э.; Арнаментаваныя залатыя мінойскія лабрысы, 16—14 стст. да н. э.; Рытон у выглядзе галавы быка, каля 15 ст. да н. э.
Адлюстраванне крыта-мікенскага мастацтва ў культуры наступных эпох: А. Г. Сняжко-Блоцкая. Анімацыйны фільм «Лабірынт. Подзвігі Тэсея».

Старажытнагрэчаская архітэктура: 
узор для будучых стагоддзяў (2 гадзіны)

Ордарная сістэма ў старажытнагрэчаскай архітэктуры. Эстэтычныя і канструктыўныя асаблівасці дарычнага, іанічнага і карынфскага ордараў. Універсальны характар класічнай архітэктуры, заснаванай на ордарнай сістэме.
Грэчаскі храм — ідэал прыгажосці і гармоніі ў архітэктуры. Афінскі акропаль як эстэтычная дамінанта горада. Сістэма архітэктурнай кампазіцыі ўсяго ансамбля і яго асноўныя збудаванні. Задума і планіроўка Эрэхтэёна.
Выкарыстанне элементаў класічных ордараў у сучаснай архітэктуры.
Замалёўка старажытнагрэчаскіх ордараў (дарычнага, іаніч-нага, карынфскага).
Праект-даследаванне «Элементы старажытнагрэчаскіх ор-дараў у архітэктуры майго горада (сталіцы)».
Гутарка на тэму «Акропаль як культурны цэнтр старажытнагрэчаскага горада».
Выкананне эскіза-схемы аднаго са старажытнагрэчаскіх храмаў.

Мастацка-ілюстрацыйны матэрыял
Храм Апалона (Карынф), 6 ст. да н. э.; Храм Геры-1 (Пестум),  6 ст. да н. э.; Храм Пасейдона (Пестум), 5 ст. да н. э.; Архіт. Іктын і Калікрат. Парфенон, 5 ст. да н. э.; Афінскі акропаль, 5 ст. да н. э.; Архіт. Калікрат. Храм Нікі Аптэрас, 5 ст. да н. э.; Эрэхтэён (Афін-скі акропаль), 5 ст. да н. э.; Архіт. Мнесікл. Прапілеі Афінскага акропаля, 5 ст. да н. э.; Храм Апалона (Басы), 5 ст. да н. э.; Руіны храма Зеўса Алімпійскага (Афіны), 6 ст. да н. э. — 2 ст. н. э.; Алтар Зеўса (Пергам), 2 ст. да н. э.
Адлюстраванне старажытнагрэчаскага мастацтва ў культуры наступных эпох: Рэспубліканскі Палац культуры прафсаюзаў (Мінск), 20 ст.; Галоўпаштамт (Мінск), 20 ст.; Гомельскі абласны драматычны тэатр, 20 ст.

Выяўленчае мастацтва Старажытнай Грэцыі (2 гадзіны)

Вобраз чалавека ў скульптуры Старажытнай Грэцыі. Старажытнагрэчаскі ідэал чалавека. Тэма чалавека — асноўная тэма мастацтва. Архаічныя коры. Прыгожыя боствы ў старажытнагрэчаскай скульптуры. Вобраз чалавека ў скульптуры Старажытнай Грэцыі. Пошук ідэальных прапорцый цела чалавека. Узаемаадносіны скульптуры і архітэктуры. Віды рэльефу і яго мастацкая спецыфіка.
Керамічныя вырабы Старажытнай Грэцыі. Кераміка старажытных грэкаў: разнастайнасць форм посуду. Чорнафігурны і чырвонафігурны грэчаскі вазапіс. Асаблівасці арнаментальнага мастацтва.
Адлюстраванне тэм і сюжэтаў выяўленчага мастацтва Старажытнай Грэцыі ў мастацкай культуры наступных часоў. 
Гутарка на тэму «Асаблівасці выявы чалавека ў старажытнагрэчаскім мастацтве».
Складанне галерэі старажытнагрэчаскіх скульптурных твораў, у якіх увасоблены вобраз чалавека.
Выкананне эскіза старажытнагрэчаскай вазы (форма на выбар).

Мастацка-ілюстрацыйны матэрыял
Скульптура: Статуя коры, 6 ст. да н. э.; «Масхафор» («Той, хто нясе цяля»), 6 ст. да н. э.; Скульпт. Мірон. «Дыскабол», «Афіна ў спрэчцы з Марсіем», 5 ст. да н. э.; Скульпт. Фідый і яго вучні. «Пасейдон, Апалон і Артэміда», «Коннікі» (з фрыза Парфенона), 5 ст. да н. э.; Рэльеф «Панафінейскае шэсце», рэльеф «Юнакі з гідрыямі» (пад кір. Фідыя), 5 ст. да н. э.; «Дэльфійскі фурман» (Дэльфійскае свяцілішча Апалона), 5 ст. да н. э.; Скульпт. Праксіцель. «Гермес з немаўлём Дыянісам», «Галава Афрадыты», 4 ст. да н. э.; «Ніка Самафракійская, 4 ст. да н. э.; Скульпт. Леахар. «Артэміда з касуляю», 4 ст. да н. э.; Стэла Гегеса (служанка і спадарыня), 4 ст. да н. э.; «Венера Мілоская», 3—2 стст. да н. э.; Скульпт. Агесандр, Палідор, Афінадор. «Лаакаон і яго сыны», 1 ст. да н. э.; Фрагмент фрыза алтара Зеўса «Бітва багоў і гігантаў», 2 ст. да н. э.; Скульпт. Паліеўкт. «Дэмасфен», 3 ст. да н. э.
Дэкаратыўна-прыкладное мастацтва: Клітый. Чорнафігурны кратэґр («Ваза Франсуа»), 6 ст. да н. э.; Чорнафігурная чаша «Дыяніс у ладдзі», 6 ст. да н. э.; Чорнафігурная гідрыя, 5 ст. да н. э.; Чырвонафігурная амфара «Кіфарыст», 6 ст. да н. э.; Чырвонафігурны скіфас «Прыям з дарамі просіць Ахілеса аддаць яму цела Гектара», 5 ст. да н. э.; Эксекій. Чорнафігурная амфара «Ахіл і Аякс за гульнёй у шашкі», каля 5 ст. да н. э.; Чырвонафігурная амфара «Рыштунак воіна», каля 5 ст. да н. э.; Белы лекіф «Памерлы воін сядзіць перад сваім надмагільным помнікам у прысутнасці сваяка, які прыйшоў ушанаваць яго памяць», 5 ст. да н. э.; Адбітак з эліністычнай пячаткі «Грэчаскі скульптар за працай», 1 ст. да н. э.
Адлюстраванне старажытнагрэчаскага мастацтва ў культуры наступных эпох: Чырвонафігурны роспіс як аб’ект натхнення для Пабла Пікаса: антрапаморфныя вазы (вазы-галовы, кераміка, 1950—1960-я гг.).


Цуды свету ў Старажытнай Грэцыі (1 гадзіна)

Архітэктурныя збудаванні, якія ўвайшлі ў пералік сямі цудаў свету: Храм Артэміды Эфескай, грабніца цара Маўсола, Фароскі маяк.
Скульптуры, якія ўвайшлі ў пералік сямі цудаў свету: статуя Зеўса ў Алімпіі (скульптар Фідый) і статуя Геліяса (Калос Радоскі).
Сучасныя рэканструкцыі архітэктурных збудаванняў і твораў скульптуры, якія ўвайшлі ў пералік сямі цудаў свету. 
Гутарка на тэму «Што такое “цуды свету”».
Замалёўка аднаго з твораў Старажытнай Грэцыі, які ўвайшоў у пералік цудаў свету. 

Мастацка-ілюстрацыйны матэрыял
Архітэктура: Храм Артэміды Эфескай, 4 ст. да н. э. (рэканструкцыя); Грабніца цара Маўсола (Галікарнас), 4 ст. да н. э. (рэканструкцыя); Александрыйскі маяк (в. Фарос), 3 ст. да н. э. (рэканструкцыя).
Скульптура: Скульпт. Фідый. Статуя Зеўса (Алімпія), 5 ст. да н. э.; Статуя Геліяса, 3 ст. да н. э.
Адлюстраванне старажытнагрэчаскага мастацтва ў культуры наступных эпох: Вядомыя маўзалеі наступных эпох.

Гармонія думкі і слова: літаратура Старажытнай Грэцыі 
(1 гадзіна)

Вытокі літаратуры. Цыклы міфаў як адлюстраванне праблем і мар жыхароў Старажытнай Грэцыі (траянскі і аргоскі цыклы). Эпічныя паэмы «Іліяда» і «Адысея» Гамера. Асаблівасці старажытнагрэчаскай лірыкі. 
Крылатыя выразы (ідыёмы і фразеалагізмы), звязаныя з асаблівасцямі старажытнагрэчаскай мастацкай культуры.
Сюжэты старажытнагрэчаскай літаратуры ў сучаснай культуры.
Конкурс на выразнае чытанне ўрыўкаў з «Іліяды» («Адысеі») Гамера (гекзаметр).
Складанне слоўніка старажытнагрэчаскіх устойлівых словазлучэнняў і ідыём.
Замалёўка старажытнагрэчаскага літаратурнага героя (на выбар).

Мастацка-ілюстрацыйны матэрыял
Літаратура: Гамер. «Іліяда» (сюжэт), «Адысея» (сюжэт), 8 ст. да н. э.; Архілох. Лірычная паэзія (на выбар), 7 ст. да н. э.; Калін. Элегія (на выбар), 7 ст. да н. э.; Тыртэй. Элегія (на выбар), 7 ст. да н. э.; Сапфо. Лірычная паэзія (на выбар), 7 ст. да н. э.; Эрына. Лірычная паэзія (на выбар), 4 ст. да н. э.; Эзоп. Байка (на выбар).
Дэкаратыўна-прыкладное мастацтва: «Алкей і Сапфо», роспіс вазы, 5 ст. да н. э.; Чырвонафігурная ваза «Адысей і сірэны», 5 ст. да н. э.
Архітэктура: Бібліятэка (Александрыя), 3 ст. да н. э. (рэканструкцыя); Бібліятэка (Пергам), 2 ст. да н. э. (рэканструкцыя).
Адлюстраванне старажытнагрэчаскага мастацтва ў культуры наступных эпох: А. С. Канчалоўскі. Тэлевізійны фільм «Адысея»; Я. А. Гінзбург. Фільм-мюзікл «Вясёлая хроніка небяспечнага падарожжа»; А. Г. Сняжко-Блоцкая. Анімацыйны фільм «Арганаўты»; М. Багдановіч. «Калі зваліў дужы Геракл у пыл Антэя»; К. Крапіва. «Мурашка і Жук»; Сучасныя фразеалагізмы, якія адлюстроўваюць асаблівасці старажытнагрэчаскай культуры.

Тэатр і музыка Старажытнай Грэцыі (2 гадзіны)

Старажытнагрэчаская драма. Сутнасць жанру трагедыі. Сюжэты і вобразы старажытнагрэчаскіх трагедый. Асноўныя тэмы і вобразы старажытнагрэчаскіх камедый. Камедыі Арыстафана.
Гульні-спаборніцтвы як аснова музычнага і тэатральнага мастацтва Старажытнай Грэцыі. Гульні-спаборніцтвы як спосаб выяўлення пераможцаў у спорце і мастацтве. Старажытнагрэчаскія музычныя інструменты. Асаблівасці музычных спаборніцтваў. Арганізацыя тэатральных прадстаўленняў. Будаўніцтва тэатральных збудаванняў у Старажытнай Грэцыі. Акцёрская гульня, афармленне спектакляў.
Уплыў старажытнагрэчаскага тэатра на развіццё сусветнага тэатральнага мастацтва.
Чытанне ўрыўкаў з твораў Эсхіла, Арыстафана. Абмеркаванне сюжэтаў.
Інсцэніроўка сюжэта міфа (на выбар). 
Інсцэніроўка ўрыўка старажытнагрэчаскай п’есы (на выбар).
Выкананне трагічнай або камічнай маскі старажытнагрэчаскага акцёра ў тэхніцы папяровай пластыкі.
Праект-даследаванне «Музычныя інструменты Старажытнай Грэцыі».

Мастацка-ілюстрацыйны матэрыял
Літаратура: Эсхіл. Трагедыі «Персы», «Праметэй прыкуты» (сюжэт), 5 ст. да н. э.; Арыстафан. Камедыі «Птушкі», «Жабы» (сюжэт), 5 ст. да н. э.
Архітэктура: Тэатр Дыяніса (Афіны), 5—4 стст. да н. э.; Антычны тэатр (Прыена), 5 ст. да н. э.; Антычны тэатр (Дэльфы),  4 ст. да н. э.; Антычны тэатр (Эпідаўр), 4 ст. да н. э.
Скульптура: Рымская копія грэчаскага рэльефу «Камедыёграф Менандр з камедыйнымі маскамі», 1 ст. да н. э.
Дэкаратыўна-прыкладное мастацтва: Чорнафігурная амфара з бегунамі, 6 ст. да н. э.; Чорнафігурная пасудзіна «Праметэй, якога раздзірае арол», 6 ст. да н. э.; Роспіс вазы «Акцёры з маскамі», 5 ст. да н. э.; Роспіс вазы «Паядынак Арэса з Гефестам у прысутнасці Геры», 4—3 стст. да н. э.; Сцяна антычнага саркафага з выявай драматурга і музы трагедыі; Роспіс вазы «Музычны ўрок», 6 ст. да н. э.; Чырвонафігурны роспіс чашы «Жанчына, якая іграе на аўлосе», 5 ст. да н. э.; Роспіс пасудзіны «Арфей і фракійцы», 5 ст. да н. э.; Роспіс вазы «Музыка, які грае на аўлосе», 5 ст. да н. э.; Чырвонафігурны роспіс вазы «Кіфарэд», 5 ст. да н. э.; Чорнафігурны роспіс амфары «Хор на хадулях», 5 ст. да н. э.; Тэатральныя квіткі-жэтоны з бронзы, 4—2 стст. да н. э.; Дэльфійскі камень з гімнам Апалону, 2 ст. да н. э.
Адлюстраванне старажытнагрэчаскага мастацтва ў культуры наступных эпох: С. Я. Стаўцава. Эскіз касцюма да п’есы «Жабы», 20 ст.; Д. В. Раманеева. Ілюстрацыі да камедыі «Птушкі», 21 ст.; Дж. Рэйнальдс. Партрэт Сары Сіданс у вобразе музы трагедыі, 1783; Спектакль «Праметэй прыкуты»; Тэатр Школы-студыі пры МХАТе імя А. П. Чэхава, 2014.

Раздзел 5
МАСТАЦТВА СТАРАЖЫТНАГА РЫМА: 
ПАСЛАННЕ Ў БУДУЧЫНЮ 
(7 гадзін)

Мастацтва этрускаў: папярэднікі вялікіх рымлян 
(1 гадзіна)
Мастацкая культура этрускаў як папярэдніца мастацтва Старажытнага Рыма. Загадкі і таямніцы культуры этрускаў. Архітэктура і дэкор этрускіх грабніц. Роспісы грабніц. Пахавальная скульптура: саркафагі і канопы. Шэдэўры этрускіх майстроў у тэракоце і бронзе.
Мастацкія ідэі этрускаў у сучасным мастацтве.
Гутарка на тэму «Легенда пра Ромула і Рэма: загадкі гісторыі». 
Складанне вуснага апавядання: «Як выглядалі этрускі» (на падставе твораў выяўленчага і дэкаратыўна-прыкладнога мастацтва).
Праект-даследаванне «Народы, якія засялялі Апенінскі паўвостраў, і іх уклад у культуру Старажытнага Рыма».

Мастацка-ілюстрацыйны матэрыял
Архітэктура: Порта дэль Арка ў Вальтэры, 2 ст. да н. э.; Грабніца Тумула ў Цэрэ, 6 ст. да н. э.
Жывапіс: Фрагмент роспісу грабніцы Трыклінія «Музыка» (Тарквінія), 5 ст. да н. э.; Роспіс грабніцы Львоў «Музыкі і танцоры» (Тарквінія), 5 ст. да н. э.; Фрагмент роспісу грабніцы Палявання і Рыбнай лоўлі (Тарквінія), 5 ст. да н. э. 
Скульптура: Апалон з храма Апалона (Веі), каля 5 ст. да н. э.; Бронзавая статуя «Хімера», 5 ст. да н. э.
Дэкаратыўна-прыкладное мастацтва: Трыножнік з катлом з грабніцы Барберыні (Палестына), каля 7 ст. да н. э.; Ваенны рыштунак з грабніцы Воіна ў Ланувіі каля Рыма, 5 ст. да н. э.; Канопы (пахавальныя ўрны), 7—6 стст. да н. э.; Этрускае люстэрка,  4 ст. да н. э.
Адлюстраванне старажытнагрэчаскага мастацтва ў культуры наступных эпох: Этрускія канопы як крыніца натхнення мастакоў 2-й пал. 20 ст. (П. Пікаса і інш.).

Пераемнасць і наватарства ў архітэктуры 
Старажытнага Рыма 
(2 гадзіны)
Архітэктура Старажытнага Рыма: наватарства, веліч і інжынернае майстэрства. Горадабудаўніцтва і рацыянальнасць арганізацыі гарадскога жыцця. Вынаходства рымлянамі новага будаўнічага матэрыялу — бетону. Рымскі форум як цэнтр грамадска-палітычнага жыцця. Асэнсаванне арачна-скляпеністай канструкцыі. Садружнасць архітэктараў і інжынераў: будаўніцтва віядукаў, акведукаў, брукаваных дарог. Трыумфальныя аркі і калоны. Грамадскія фантаны.
Выдатныя пабудовы Старажытнага Рыма. Рымскі Пантэон — «храм усіх багоў». Калізей — адно з найвялікшых архітэктурных збудаванняў Старажытнага Рыма. Калона Траяна, своеасаблівасць рэльефаў. Кампазіцыйныя асаблівасці Форума Траяна. Рымскія тэрмы як месца для культурнага адпачынку і заняткаў спортам. Мастацкае афармленне комплексу тэрм Каракалы.
Выкарыстанне дасягненняў старажытнарымскіх архітэктараў у сучаснай сусветнай культуры.
Гутарка на тэму «Старажытны Рым — энцыклапедыя архітэктуры».
Падрыхтоўка відэашэрага архітэктурных збудаванняў Старажытнага Рыма (у розных ракурсах і розных часавых адрэзках). 
Замалёўка-рэканструкцыя рымскага Пантэона (Калізея).
Праект-даследаванне «Матывы старажытнарымскага дойлідства ў архітэктуры маёй краіны».
Мастацка-ілюстрацыйны матэрыял
Архітэктура: Апіева дарога, канец 4 ст. да н. э.; Мост Фабры-цыя праз Тыбр, 62 г. да н. э.; Табуларый на Рымскім форуме, 78 г. да н. э. (графічная рэканструкцыя); Форум Юлія Цэзара, 6 ст. да н. э. — пачатак 2 ст. н. э.; Форум Траяна, 112—113 гг.; Храм Геркулеса на Бычыным форуме, 2 ст. да н. э.; Храм Весты ў Цівалі (пад Рымам), 1 ст. да н. э.; Храм Пантэон (Рым), 118—125 гг.; Трыумфальная арка Тыберыя (Аранж, Францыя), 14—37 гг.; Трыумфальная арка Ціта (Рым), 81 г.; Амфітэатр Флавіяў (Калізей, Рым), 70—80 гг. н. э.; Трыумфальная арка імператара Канстанціна ў Рыме, 315 г.; Гардскі мост (Францыя), сяр. 1 ст.; Акведук у Сеговіі (Іспанія), 1 ст.; Тэрмы Каракалы (Рым), 3 ст.
Адлюстраванне старажытнарымскага мастацтва ў культуры наступных эпох: Трыумфальныя аркі (Парыж, Масква, Санкт-Пецярбург); Канструкцыя спартыўных арэн і месцаў для гледачоў на сучасных стадыёнах; Бытавыя выгоды сучаснага жылля. 

Выяўленчае мастацтва Старажытнага Рыма (2 гадзіны)
Партрэтны жанр у скульптуры Старажытнага Рыма. Індывідуалізацыя ў рымскай скульптуры. Бюст і статуя як асноўныя формы старажытнарымскага партрэта. Конны манумент Марку Аўрэлію: асаблівасці трактоўкі мастацкага вобраза. Спецыфіка сямейнага партрэта Старажытнага Рыма. Адлюстраванне моды ў старажытнарымскіх скульптурных партрэтах. Антычныя камеі на мяжы скульптуры і дэкаратыўна-прыкладнога мастацтва: тэхніка стварэння і асноўныя сюжэты.
Своеасаблівасць тэхнік манументальнага жывапісу. Фрэска і мазаіка. Мазаікі рымскіх тэрм. Сюжэтная разнастайнасць малюнкаў, знойдзеных у Пампеях. Стылі насценных роспісаў у Пампеях.
Выкарыстанне дасягненняў выяўленчага мастацтва Старажытнага Рыма ў культуры наступных эпох.
Гутарка на тэму «Рэалістычнасць старажытнарымскага  скульптурнага партрэта».
Складанне скульптурнай партрэтнай галерэі выдатных дзеячаў Старажытнага Рыма.
Выкананне творчай работы «Фантазія на тэму старажытнарымскага жывапісу» (матэрыял на выбар).
Праект-даследаванне «Мода Старажытнага Рыма».

Мастацка-ілюстрацыйны матэрыял
Жывапіс: Мазаіка «Магнат», 3 ст. да н. э.; Партрэт Септымія Севера з сям’ёй, 2 ст. н. э.; «Навучанне Ахіла». Фрэска з базілікі ў Геркулануме, 1 ст.; Віла Містэрый. «Містэрыя, прысвечаная культу Дыяніса» (Пампеі), 1 ст. да н. э.; Партрэт старога рымляніна, 1 ст. да н. э.; Партрэт Юлія Цэзара, 1 ст. н. э.; Насценны роспіс «Певень, які дзяўбе вінаград» (Геркуланум), 1 ст. н. э.; Фрэска «Нацюрморт» (Пампеі), 63—79 г.; Роспіс вілы «Пастух з козамі» (Боскатрэказэ), 50-я гг. н. э.; «Фрэска вілы Боскарэале» (у жанры ідэальнага пейзажу), 1 ст. да н. э.; Мазаікі з вілы Адрыяна (Цівалі), 2 ст.; Мазаіка «Бітва Аляксандра з Дарыем» (Пампеі), 2 ст. да н. э. 
Скульптура: Статуя з Прыма Порта «Імператар Аўгуст», каля 20 г.; Бюст невядомага мужчыны, 4—3 стст. да н. э.; Статуя рымляніна з бюстамі продкаў, 1 ст. да н. э.; Бюст Лівіі, 1 ст.; Бюст Веспасіяна, 1 ст.; Бюст імператара Тыберыя, 1 ст.; Галава імператара Нерона, 1 ст.; Бюст Марка Аўрэлія, 2 ст.; Галава імператара Траяна, 2 ст.; Бюст імператара Адрыяна, 2 ст.; Бюст Каракалы, 3 ст.; Конная статуя імператара Марка Аўрэлія, 2 ст. 
Дэкаратыўна-прыкладное мастацтва: Камея «Арол з пальмавай галінай і вянком», 1 ст. н. э.; «Камея Ганзага», 3 ст. да н. э.; Сярэбраны бюст Луцыя Вера ў даспехах з Марэнга, 150—160-я гг.; Мармуровы стол (Пампеі), 1 ст.
Адлюстраванне старажытнарымскага мастацтва ў культуры наступных эпох: Рэнэ Лалік. Ювелірныя ўпрыгажэнні (імітацыя камеі ў шкле, інтэрпрэтацыя матываў фрэсак і мазаік у дробнай пластыцы), пач. 20 ст.; Помнік Усяславу Чарадзею (пад кір. А. Прохарава) (Полацк, Беларусь).

Літаратура, музыка і тэатр у Старажытным Рыме (2 гадзіны)

Залаты век літаратуры ў Старажытным Рыме. Уплыў мастацтва старажытных грэкаў і этрускаў на развіццё старажытнарымскай культуры. «Энеіда» Вергілія і оды Гарацыя як увасабленне рымскіх этычна-эстэтычных ідэалаў. «Метамарфозы» Авідыя як міфалагічная энцыклапедыя.
Тэатр і музыка ў Старажытным Рыме. Музычныя інструменты і малюнкі музыкаў. Вытокі тэатральнага мастацтва ў Старажытным Рыме. Асаблівасці старажытнарымскай тэатральнай архітэктуры. Рымская драматургія. Адрозненне старажытнарымскага тэатра ад старажытнагрэчаскага.
Крылатыя выразы (ідыёмы і фразеалагізмы), звязаныя з асаблівасцямі старажытнарымскай мастацкай культуры.
Выразнае чытанне ўрыўкаў з твораў Вергілія, Гарацыя, Авідыя.
Параўнанне старажытнагрэчаскага і старажытнарымскага тэатраў.  Абмеркаванне.
Праект-даследаванне «Што азначае гэты выраз?» (каханне сляпое, папера ўсё зносіць, белая варона, з ног да галавы і інш.) (групавая работа). 
Інсцэніроўка ўрыўка з камедыі Плаўта (на выбар).

Мастацка-ілюстрацыйны матэрыял
Архітэктура: Тэатр Пампея на Марсавым полі (Рым), 55—52 гг. да н. э.; Тэатр Марцэла (Рым), 14 г. да н. э.; Тэатр у Араўзіёне (рэканструкцыя), 1 ст. да н. э. — 1 ст.
Скульптура: Рэльеф «Сцэна з трагедыі»; Рэльеф «Сцэна з рымскай камедыі», 2 ст.
Выяўленчае мастацтва: Мазаіка «Тэатральная сцэна» (Пампеі), 1 ст.; Мазаіка «Паэт Вергілій піша “Энеіду”» (побач музы Кліа і Мельпамена), 3 ст.; Мазаіка «Акцёры рыхтуюцца да прадстаўлення».
Літаратура: Вергілій. «Энеида» (урывак на выбар); Гарацый. Ода «К музе»; Авідый. «Метаморфозы» (урывак на выбар); Плаўт. «Кубышка» (сюжэт). 
Адлюстраванне старажытнарымскага мастацтва ў культуры наступных эпох: Сучасныя фразеалагізмы, якія адлюстроўваюць асаблівасці старажытнарымскай культуры.

Паўтарэнне і абагульненне. Творчы праект
(2 гадзіны)

Мастацкая культура першабытнага грамадства.
Мастацтва Старажытнага Егіпта.
Мастацтва Старажытнага Усходу.
Асаблівасці развіцця мастацкай культуры Антычнасці. 
Уплыў мастацкай культуры старажытных цывілізацый на развіццё мастацкай культуры наступных эпох.
Выстава работ (праектаў) вучняў. 
Прэзентацыя і абарона работ (праектаў).


АСНОЎНЫЯ ПАТРАБАВАННІ 
ДА ВЫНІКАЎ ВУЧЭБНАЙ ДЗЕЙНАСЦІ ВУЧНЯЎ 

У выніку засваення зместу вучні павінны:
м е ц ь  у я ў л е н н е:
пра асаблівасці развіцця мастацтва першабытных часоў, Старажытнага Егіпта, Старажытнага Усходу, Антычнасці;
асаблівасці развіцця нацыянальнай культуры на беларускіх землях першабытнага грамадства; 
в е д а ц ь:
змест паняццяў «мастацтва», «віды мастацтва», «жанры мастацтва», «міф», «сімвал», «канон»;
асноўныя сродкі мастацкай выразнасці ў розных відах мастацтва і асаблівасці іх увасаблення ў рамках вывучаемых часавых перыядаў;
асноўныя творы мастацтва першабытнага грамадства, старажытных цывілізацый, Антычнасці; 
у м е ц ь:
вызначаць тэму мастацкага твора;
дыферэнцыраваць мастацкія творы па відах і жанрах мастацтва;
суадносіць мастацкія творы з вывучаемым гістарычным перыядам;
выказваць і абгрунтоўваць сваё стаўленне да твора мастацтва;
увасабляць мастацкі вобраз у розных відах мастацка-творчай дзейнасці;
в а л о д а ц ь:
навыкамі пошуку і крытычнага адбору мастацтвазнаўчай інфармацыі ў крыніцах рознага тыпу;
мінімальнымі навыкамі аналізу твора мастацтва.

